
REPUBLIKA E SHQIPȄRISȄ

KȄSHILLI I MINISTRAVE

Pjesë e Draftit të SKZHI

 për konsultim Tematik
(   QEVERISJA E MIRË, DEMOKRACIA DHE SHTETI LIGJOR  (
Mars 2016

Vizioni 2020

“Shqipëria – një demokraci në forcim, në rrugën drejt integrimit të saj në Bashkimin Evropian, me një ekonomi konkurruese, të stabilizuar dhe të qëndrueshme, që garanton të drejtat themelore dhe liritë e njeriut”
Shqipëria me një vështrim

	TË PËRGJITHSHME

	Popullsia (INSTAT, 2015)
	 2,893,005

	        -% Meshkuj
	50.5%

	        -% Femra
	49.5%

	        -% Urbane
	57.2 %

	Shkalla mesatare e rritjes vjetore të popullsisë

(2010-2015)
	0.3%

	Sipërfaqja
	28,748 km₂

	Dendësia e popullsisë (2015, për km₂)
	106 / km₂

	Numri i bashkive
	61

	Monedha: Lek   

1 dollar amerikan = 125.79lekë;  1 Euro =   137.28 lekë  (31 dhjetor 2015 BSH)

	EKONOMIA

	Niveli i të ardhurave
	Në nivelin e lartë të vendeve mesatare

	PBB-ja aktuale në mln Lek (INSTAT, 2014)
	 1,400,549

	PBB-ja për frymë US $ (INSTAT, 2014)
	 4,587

	Investimet e huaja të drejtpërdrejta, si % të PBB 

(INSTAT, 9 mujore 2014)
	 9,49 %

	Indeksi i Çmimit të Konsumatorit (qershor 2015)
	1.4%

	Deficiti i buxhetit si % e PBB (2015)
	 4 % 

	Borxhi Publik Bruto si % e PBB-së (2015)
	72,2 %

	NJERȄZIT DHE SHOQȄRIA

	Renditja sipas Indeksit të Zhvillimit Njerëzor (HDI, 2014)
	85

	Shkalla e punësimit, mosha 15-64 (INSTAT, Q3, 2015)
	53.3 %

	Raporti i shkallës së pjesëmarrjes femra/ meshkuj (2014)
	72.5 %

	Shkalla e papunësisë, mosha 15-64 (INSTAT, Q3, 2015)
	17.2 % 

	Shkalla e papunësisë, mosha 15-29 (INSTAT, Q3, 2015)
	32.3 % 

	Jetëgjatësia në lindje (INSTAT, 2014)
	77.4

	       - Meshkuj
	 76.4

	       - Femra
	 80.3

	Shkalla e alfabetizmit 

(mosha mbi 9 vjeç mund të lexojë dhe të shkruajë)
	96.8%

	
	


Burimet: INSTAT, Banka Botërore, Index Mundi, ILO, UNDP

Akronime

BSh 

Banka e Shqipërisë 

KQZ

Komisioni Qendror i Zgjedhjeve

DDFFA

Departamenti për Zhvillim, Financim dhe Ndihmën e Huaj

VKM

Vendimi i Këshillit të Ministrave 

KE 


Komisioni Evropian 

GjETNj 

Gjykata Evropiane për të Drejtat e Njeriut

BE 


Bashkimi Evropian 

FDI 

Investime të Huaja të Direkte

AMF

Autoriteti i Mbikëqyrës Financiare

GS


Gaze  serë

GRECO

Grupi i Shteteve kundër Korrupsionit

PBB 

Prodhimi i Brendshëm Bruto 

IAL


Institucionet e Arsimit të Lartë

HEC 

Hidrocentral 

TIK 


Teknologjia e Informacionit dhe Komunikimit 

INSTAT

Instituti Shqiptar i Statistikave (Instituti i Statistikave)
IPA


Instrumenti  i Paraaderimit

GMIP

Grupi i Menaxhimit të Integruar të Politikave

SPI 


Sistemi i Planifikimit të Integruar 

NjQV

Njësi e qeverisjes vendore

OZHM

Objektivat e Zhvillimit të Mijëvjeçarit

PBA

Programi i Buxhetimit Afatmesëm

NATO

Organizata e Traktatit të Atlantikut Verior

NE


Ndihma Ekonomike 

PKRE

Programi Kombëtar i Reformës Ekonomike

PKIE

Plani Kombëtar i Integrimit Evropian

SKZHI 

Strategjia Kombëtare për Zhvillim dhe  Integrim 

ODIHR

Zyra për Institucione Demokratike dhe të Drejtat e Njeriut

OSCE 

Organizata për Siguri dhe Bashkëpunim në Evropë 

RAP

Reforma e Administratës Publike

ShPLLF 

Shpenzimet publike dhe llogaridhënia financiare 

SMFP

Sistemi i Menaxhimit të Financave Publike

PIP


Program i Investimeve Publike

PPP 

Partneriteti publik-privat 

MSA

Marrëveshja për Stabilizim dhe Asocicim 

OZHQ

Objektivat e Zhvillimit të Qëndrueshëm

EJL


Evropa Juglindore

SIGMA 

Programi “Mbështetje për Përmirësimin e Qeverisjes dhe Menaxhimit të Administratës”

KPS


Komiteti i Planifikimit Strategjik

GSP

Grupet Sektoriale të Punës

KB 


Kombet e Bashkuara 

UNDP 

Programi i Kombeve të Bashkuara për Zhvillim 

ATP

Arsimi dhe trajnimi profesional

BB 


Banka Botërore 

OBSH

Organizata Botërore e Shëndetësisë

SEECP 
 Procesi i Bashkëpunimit në Evropën Juglindore (South East European Cooperation Process)

CEI 


Nisma e Evropes Qendrore (Central European Initiative)

MARRI 

Nisma Rajonale per Migracionin, Azilin dhe Refugjatet (Migration, Asylum, Refugees Regional Initiative)

SELEC 

Qendra per Sundimin e Ligjit ne Evropen Juglindore (Southeast European Laë Enforcement Centre)

AII 


Nisma Adriatiko-Joniane (Adriatic-Ionian Initiative)

BSEC
Bashkepunimi Ekonomik i Detit te Zi (Black See Economic Cooperation) 

RCC
Këshilli i Bashkëpunimit Rajonal (Regional Coperation Council)

8.0
THEMELET: QEVERISJA E MIRË, DEMOKRACIA DHE SHTETI LIGJOR

Institucionet e forta dhe efikase të qeverisë përbëjnë themelin e Shqipërisë, të cilat sigurojnë  konkurrencën dhe rritjen. Ato janë thelbësore për anëtarësinë e saj në BE. Qeverisja e mirë në Shqipëri përcakton kuadrin ligjor dhe rregullator mirë-funksionues për bizneset, grupet sociale dhe individët, dhe mishëron nocionet kyçe të qeverisjes së mirë,...të promovuar nga një gamë institucionesh ndërkombëtare (shih kutinë në të djathtë). Arritja e standardeve të BE-së në administratën publike, sigurimi i llogaridhënies dhe transparencës në sektorin publik, si dhe zgjerimi i decentralizimit dhe demokracisë vendore mbeten përparësitë kyçe të qeverisjes mirë për Shqipërinë.

Qeveritë e njëpasnjëshme të Shqipërisë kanë treguar vazhdimisht nivele të larta angazhimi dhe përpjekjesh për të krijuar një mjedis të shëndetshëm biznesi, i cili të jetë tërheqës për investitorët në vend dhe jashtë vendit. Kjo gjë pasqyrohet në vlerësimet ndërkombëtare të tilla si raporti i Korporatës Ndërkombëtare Financiare “Të bërit biznes”. Reformat do të vazhdojnë të fokusohen në forcimin e sistemit gjyqësor, respektimin e të drejtave të njeriut, duke përfshirë ato që lidhen me pronën, thellimin e lirive themelore, adresimin e korrupsionit dhe krimeve të të gjitha formave, dhe garantimin e sigurisë dhe rendit publik. 

Shtylla 1 përfshin 13 sektorë ose komponentë, sikundër listohen në vijim. Disa prej tyre shihen si sektorë të ndërthurur, ose si nën-sektorë për të cilët janë përgatitur strategji të veçanta, ose janë në proçesin e përgatitjes. 

	· Sistemi gjyqësor

· Proçeset legjislative dhe elektorale

· Menaxhimi i integruar i kufijve

· Krimi i organizuar, terrorizmi dhe trafikimi

· Rendi publik

· Të drejtat e njeriut

· Reforma e administratës publike
	· Transparenca/lufta kundër korrupsionit

· Decentralizimi & qeverisja vendore

· Statistikat

· Politika e jashtme

· Mbrojtja

· Shoqëria civile


Mbrojtja kombëtare dhe punët e jashtme mund të mos shihen si komponentë të qeverisjes së mirë në kuptimin konvencional, por megjithatë, ato janë thelbësore për funksionimin pa probleme, të sigurt dhe të lirë të shtetit, ndërsa statistikat janë kyç për qeverisjen, duke qenë se kontribuojnë drejtpërdrejt në përparimin e politikave të ndryshme vendore dhe kombëtare, përmes mbështetjes së analizës së politikave dhe vendimmarrjes të shëndoshë, të informuar, transparente dhe të bazuar në prova.

8.1
Reformimi i sistemit të drejtësisë

(  Situata aktuale. Përpjekjet e institucioneve për të përmirësuar sistemin e drejtësisë kanë qenë të shumta, por të pjesshme dhe fragmentuara, dhe kanë konsistuar kryesisht në përmirësimin e sistemit nëpërmjet masave të natyrës operative, si modernizimin e infrastrukturës, futjen e teknologjisë së informacionit të përmirësuar komunikimin me publikun, etj. Në disa raste ka pasur ndërhyrje kryesisht ligjore për të korrigjuar ose përmirësuar disa aspekte të organizimit të sistemit dhe qeverisjes së tij. Të tilla ishin, për shembull, miratimi i ligjeve për Gjykatën e Krimeve të Rënda dhe të Gjykatës Administrative, ndryshimet në vitet e fundit të ligjeve në Gjykatën e Lartë dhe Këshillit të Lartë të Drejtësisë, Ligji “Për Shkollën e Magjistraturës”, etj. 

Megjithatë,  pavarësisht ndërgjegjësimit për rëndësinë themelore të sistemit të drejtësisë, nuk ka pasur një përpjekje të gjerë dhe të thellë për të analizuar rezultatet e sistemit të drejtësisë në tërësi dhe për t'u marrë me sfidat e shumta në mënyrë radikale dhe të integruar. “Strategjia Kombëtare e Sektorit të Drejtësisë 2010-2014” 
, miratuar në vitin 2010, nuk ka arritur të kthehet në një platformë themelore dhe operacionale, për të orientuar një reformë rrënjësore të sistemit, duke mos adresuar sfidat lidhur me konsolidimin e sistemit. 

Sistemin e Drejtësisë në dhjetor 2014, është një hap me rëndësi, që siguron angazhimin më të lartë politik dhe konsensual, aq të nevojshëm për një reformë rrënjësore. Komisioni hartoi dhe miratoi dokumentin e “Analizë të Sistemit të Drejtësisë në Shqipëri” në qershor 2015, që konsiston në një analizë të thellë të sistemit, duke e trajtuar sistemin e drejtësisë si një i tërë. Konstatimet e dokumentit lidhen specifikisht me analizën ligjore të reformës në drejtësi dhe reformës në Gjykatën Kushtetuese, analizën e gjyqësorit, sistemin e drejtësisë penale, sistemin arsimor të drejtësisë, shërbimet ligjore, masat anti-korrupsion, si dhe financimin dhe infrastrukturën e sistemit të drejtësisë. Analiza adreson gjithashtu çështje që kanë të bëjnë me perceptimet publike rreth sistemit të drejtësisë (shih kutinë në të djathtë). Kjo analizë shërben për të vendosur orientimet dhe hapat për refomën e sistemit. 
Një gjyqësor i pavarur dhe efikas është  një parakusht themelor për funksionimin e shtetit ligjor, përbën një tipar parësor të demokracisë dhe është një mundësues i rëndësishëm i zhvillimit të qëndrueshëm të Shqipërisë.

	Në lidhje me sistemin e vuajtjes së dënimit, janë përmirësuar kushtet e burgimit dhe standarde e trajtimit njerëzor të të burgosurve dhe të ndaluarve. Megjithatë, vihet re luhatje  në nivelin e mbipopullit në burgje, megjithë investimet e bëra gjatë viteve (shih Figurën 17).

Kjo theksohet edhe në Dokumentin Indikativ i BE-së për Shqipërinë, për 2014-2020
, që paraqet se prioritet për vendin është “ . . . një sistem gjyqësor llogaridhënës, të pavarur dhe efikas, të harmonizuar me legjislacionin e BE-së dhe praktikën më të mirë” (referojuni faqeve 17-18). Raporti  i Progresit të BE për 2015, gjithashtu vlerëson se  sistemi gjyqësor i Shqipërisë është në një fazë të hershme të përgatitjes dhe orienton për mangësitë thelbësore që duhen adresuar,  “..lidhur me pavarësinë dhe llogaridhënien e gjykatësve dhe prokurorëve, zbatimin e vendimeve, bashkëpunimit ndërinstitucional, si dhe administrimin e drejtësisë i cili mbetet i ngadaltë”.  Raporti e thekson si hap të domosdoshën hartimin e një stragjie dhe një plani veprimit, që të orientojë reformën përmes ndërhyrjesh e masash konkrete.

Në një nivel më operacional, standardet e trajtimit të të miturve të dënuar dhe shkelësve të rinj të ligjit janë përmirësuar. Ka pasur një rritje të konsiderueshme të dënimeve alternative për të mitur, në krahasim me paraburgimin. Për periudhën 2009 – 2014, raporti për të miturit me dënime alternative në krahasim me numrin e përgjithshëm të të miturve të dënuar është 46.5%. 

Gjithsesi, sistemi i drejtësisë për të miturit është në vetvetë një sfidë e rëndësishme për sistemin, që duhet adresuar edhe në të ardhmen. Në këtë pikë, Raporti i Komisionit Europian thekson nevojën për të ngritur një sistem të veçantë të drejtësisë për të miturit, që sjell legjislacionin ekzistues në përputhje me standardet ndërkombëtare

Forcimi i shërbimit të përmbaruesve privatë ka përmirësuar përmbushjen dhe zbatimin e akteve ekzekutive, megjithëse ende mbetet sfidë rritja e mëtejshme e numrit dhe koha sa më e shkurtër për ekzekutimin e vendimeve. Të dhënat statistikore të dhëna nga Shërbimi Shtetëror Përmbarimor tregojnë se janë ekzekutuar 4.024 raste në vitin 2013 (Figura 18). Funksionimi i shëndoshë i sistemit të ndërmjetësimit për zgjidhje e mosmarrëveshjeve ka kontribuar në uljen e numrit të çështjeve që kërkojnë zgjidhje gjyqësore. 

Në lidhje me profesionet e lira të tilla si avokatia, noteria dhe ndërmjetësimi progres është parë në rishikimin e kuadrit ligjor dhe institucional. Aktualisht po bëhen përpjekje për të rregulluar institutin e arbitrimit, reformën e noterisë me anë të ofrimit të shërbimit me një ndalesë (One Stop Shop). Vëmendje i është kushtuar edhe krijimit dhe funksionimit të Regjistrit Elektronik të Noterisë; ekzekutimit të testamenteve dhe çertifikatave të trashëgimisë nga noterët; dhe ngritjes dhe funksionimit të regjistrave përkatës. Rëndësi e posaçme i është dhënë zbatimit në kohë të vendimeve të Gjykatës Evropiane të të Drejtave të Njeriut (GjEDNj). Gjatë periudhës 2007 deri në 2014, u ekzekutuan gjithsej 36 vendime të GjEDNj-së.

( Sfidat. Sikurse është trajtuar në Seksionin 2.2, sektori i drejtësisë do të përballet me shumë sfida në të ardhmen. Ato fokusohen: (1) proçes i vazhdueshëm reformash që duhen zbatuar në sektorin e gjyqësorit; (2) konsolidimii mëtejshëm i pavarësisë së gjyqësorit dhe efikasitet më të madh brenda sistemit gjyqësor; (3) transparencë më të madhe dhe rritje e besimit të publikut te gjyqësori; (4) forcim i mëtejshëm i Shërbimeve publike dhe private të Përmbarimit dhe të profesioneve të tjera të lira; (5) marrjen e masave për të siguruar respektimin e të drejtave themelore të individëve; (6) transformimin e nocionit të dënimit penal në nocionin e mundësive për rehabilitim, nëpërmjet forcimit të programeve rehabilituese komunitare; dhe për (7) rritjen e llogaridhënies dhe transparencës së përgjithshme të sektorit gjyqësor përmes zhvillimit të mëtejshëm dhe integrimit të sistemeve mbështetëse të menaxhimit të informacionit.

(  Vzioni. 
“Shqipëria: një vend i bazuar në shtetin ligjor, garant për të drejtat e njeriut dhe liritë themelore, me një sistem të hapur dhe të barabartë gjyqësor që siguron drejtësi për të gjithë”.

(  Objektivat strategjikë.
1. Konsolidimi i pavarësisë dhe efikasitetit të gjyqësorit përmes: 
1.1 Rishikimit të rregullt të sistemit të drejtësisë, duke përfshirë analizën e hendeqeve dhe identifikimin e fushave që kanë nevojë për përmirësime; 

1.2 Forcimit të legjislacionit, për të siguruar pavarësinë e gjyqësorit; 

1.3 Zbatimit të legjislacionit krahas masave që do të rrisin pavarësinë, efikasitetin, integritetin dhe llogaridhënien e gjyqësorit në të gjitha nivelet e sistemit;

1.4 Përmirësimit të funksionimit dhe organizimit të efektshëm të gjykatave të shkallës së parë dhe të apelit, sipas hartës së re territoriale; 

1.5 Rritjes së efikasitetit të gjykatave duke ulur ngarkesën e çështjeve, krahasuar me numrin e çështjeve të regjistruara për gjykim; 

1.6 Përmirësimit të kapaciteteve infrastrukturore;
 

1.7 Mekanizmave më të fortë të kontrollit brenda sistemit gjyqësor të lidhura me statusin dhe aftësitë profesionale të inspektorëve dhe metodat e verifikimit.;

1.8 Përmirësimit të sistemit të arkivave të gjyqësorit përmes zbatimit dhe funksionimit të arkivës gjyqësore qendrore;

1.9 Forcimit të bashkëpunimit ndër-institucional përmes zbatimit të marrëveshjeve të bashkëpunimit, dhe organizimit të trajnimeve të përbashkëta; dhe

1.10 Nxitjes së bashkëpunimit gjyqësor rajonal dhe ndërkombëtar me anë të lidhjes të marrëveshjeve të reja të bashkëpunimit.

2. Rritja e transparencës dhe konsolidimi i besimit të publikut në sistemin e drejtësisë përmes:
2.1 Rritjes së profesionalizmit dhe përmbushjes së detyrave përmes: (i) kritereve transparente dhe të bazuara në merita për emërimin e gjyqtarëve, prokurorëve dhe administratorëve të gjykatave, (ii) vlerësimeve të përmbushjes së detyrave e ngritjeve në detyrë në bazë të meritave dhe inspektimeve të gjykatave dhe Publikimit të rezultateve të emërimeve

2.2 Uljes së konsiderueshme të kohëzgjatjes së proçeseve;

2.3 Forcimit të rolit dhe pavarësisë së prokurorëve në proçesin e hetimit;
2.4  Rritjes së shkallës të parashikueshmërisë ligjore dhe zbatimit të ligjeve dhe vendimeve të gjykatave në interes të bizneseve dhe qytetarëve; 
2.5 Rritjes së informacionit dhe proçeseve të gjykatave përmes zbatimit të një Sistemi të Integruar të Informacionit për Administrimin e Çështjeve dhe sistemeve të audiove në të gjitha gjykatat për të siguruar që informacioni të jetë i lehtë në përdorim për qytetarët,;

2.6 Zgjerimit të Komisionit Shtetëror për Asistencën Ligjore përmes hapjes së shtatë zyrave të reja dhe forcimit të atësive të burimeve njerëzore;

2.7 Forcimit të aftësive profesionale të Avokatisë së Shtetit

2.8 Përmirësimit të mundësive të publikut për t’u njohur me normat dhe informacionin ligjor, duke rritur botimet e gazetave zyrtare, kodeve dhe përmbledhjeve legjislative, etj. 

3. Përmirësimi i mëtejshëm i shërbimeve publike dhe private të përmbarimit dhe përmbushjes së shërbimeve të lira përmes:
3.1 Rritjes së shkallës së zbatimit të titujve të ekzekutuar
;

3.2 Rritjes së cilësisë së shërbimit të përmbarimit me anë të nxitjes së profesionalizmit të stafit dhe forcimit të kontrollit dhe inspektimit të çdo zyre përmbarimi (rezultatet në lidhje me sistemin e përmbarimit mbulohen edhe në Seksionin 10.1 për të drejtat e pronësisë); dhe

3.3 Rritjes në përgjithësi të efektivitetit të aktivitetit të ekspertëve të lirë dhe profesionistëve të drejtësisë, duke përmirësuar dispozitat ligjore t.

3.4 Sigurimit të programeve të trajnimit ndër-disiplinore si për profesionistët ligjorë dhe profesioneve të tjera që lidhen me sistemin e drejtësisë, duke përfshirë programet që mundësojnë krijimin e kuadrove të specializuara në drejtësinë për të mitur, drejtësisë për fëmijët, dhunën në familje me bazë gjinore, etj.

4. Garantimi i të drejtave themelore personale dhe transformimi i dënimit penal në mundësi për ri-edukim përmes: 
4.1 Përmirësimit të mëtejshëm të sistemeve të burgimit dhe para-burgimit;
4.2 Respektimit i standardeve ndërkombëtare në sistemin e vuajtjes së dënimit, duke përfshirë trajtimin e posaçëm të kategorive të ndryshme të të burgosurve;
4.3 Uljes së shkallës së mbipopullimit në institucionet e vuajtjes së dënimit, dhe përmes

4.4 Forcimit të politikës sociale përmes veprimeve të synuara për të: (i) zgjeruar arsimin 9-vjeçar në gjithë sistemin e vuajtjes së dënimit
; (ii)ngritur sektorë të kujdesit të posaçëm për personat me probleme të shëndetit mendor në pesë Institucione të Ekzekutimit të Vendimit Penal (IEVP); (ii) hartuar protokolle standarde për përgatitjen për ri-integrim pas lirimit, si edhe rritur përfshirjen e të burgosurve në aktivitete që mbështesin ri-integrimin e tyre pas lirimit; (iv) ofruar deri në 3.5 orë këshillimi për të burgosur në muaj.

5. Përditësimi i mëtejshëm i infrastrukturës së burgjeve dhe elementëve të sigurisë në sistemet e burgimit dhe paraburgimit në përputhje me standardet dhe konventat ndërkombëtare dhe instalimi i sistemeve të kamerave në të gjitha institucionet e vuajtjes së dënimit dhe gradualisht transformimi i lehtësirave për të miturit në struktura të hapura ose gjysëm të hapura.

6. Ngritja e një baze të dhënash elektronike për të burgosurit përmes një sistemi softëeri për kërkimin e dosjeve dhe lidhjes online të burgjeve lokale me qendrat e ndalimit dhe institucionin qendror dhe Instalimi i një sistemi të bazës së të dhënave për administrimin e informacionit dhe statistikave 
8.2
Forcimi i proçeseve legjislative dhe zgjedhore

Gjatë viteve të fundit, Shqipëria ka bërë progres të konsiderueshëm në forcimin e proçeseve zgjedhore dhe legjislative, të cilat kanë kontribuar në forcimin e demokracisë dhe të shtetit ligjor. Megjithatë, proçesi i forcimit, për nga vetë natyra e tij kërkon një vëmendje të vazhdueshme për konsolidimin e arritjeve të shënuara deri më tani, si edhe për t’u fokusuar te vazhdimi i reformave të sistemit demokratik, që do të sigurojnë respektimin e të drejtave të njeriut dhe lirive themelore në përputhje me standardet evropiane

8.2.1. Forcimi i proceseve legjislative
(  Situata aktuale. Lidhur me forcimin e proçeseve legjislative, në vlerësimin e Raportit të Komisionit Europian 2015, paraqitet përmirësim i transparencës dhe gjithëpërfshirja. Raporti nënvizon se komisionet parlamentare kanë qenë përgjithësisht proaktive në mbajtjen e konsultimeve me shoqërinë civile dhe grupet e interesit, duke përmendur edhe faktin e miratimit nga Parlamenti, në dhjetor të 2014, të një rezolute mbi rolin e shoqërisë civile në zhvillimin demokratik të vendit. Megjithatë, raporti i BE theson nevojën për përmirësim të strukturës organizative të parlamentit me kapacitetet administrative dhe ekspertize, duke orientuar drejt dhënies së fondeve të mjaftueshme për rekrutimin dhe trajnimin e stafit, veçanërisht në lidhje me hulumtime dhe analiza. 

Në funksion të përmirësimit të transparencës dhe rritjes së pjesëmarrjes në vendimarrje, nëpërmjet konsultimit me palët e interesuara, në vitin 2014 është miratuar ligji për konsultimin publik të akteve politike dhe legjislative, si dhe një ligj i ri për të drejtën e informimit
, për të cilët janë marrë masat e nevojshme për zbatimin e plotë e cilësor.

Aktualisht ka nisur puna për Reformën Legjislative për të cilën janë ngritur dy grupe pune, Grupi në nivel Strategjik dhe Grupi në nivel Teknik, me qëllim inventarizimin e legjislacionit, analizën e strukturave që merren me hartimin e legjislacionin dhe përafrimin e tij, përcaktimin e kritereve të qarta të punësimit për personat që do të merren me ligjbërjen, etj. Proçesi i transpozimit të acquis të BE-së në kuadrin ligjor vendas, edhe pse është mbështetur vazhdimisht me fonde dhe asistencë teknike nga BE, ka ende nevojë për t’u konsoliduar dhe përmiresuar kapacitetet, sidomos në prespektivën e hapjes së negociatave për anëtarësim të Shqipërisë në BE.

(  Sfidat.  Në pikëpamje të proçeseve legjislative, një numër ndryshimesh kyç në politika mbeten për t’u kushtuar vëmendje në të ardhmen. Këto përfshijnë:  (1) rritjen e transparencës dhe besimit të publikut te institucionet shtetërore demokratike; (2) përmirësimin e mëtejshëm të funksioneve kushtetuese të lidhura me ligjbërjen dhe proçesin legjislativ; (3) forcimin e kapaciteteve administrative të lidhura me ligjbërjen; (4) rritjen e transparencës në proçesin ligjbërës dhe bashkëpunimin me shoqërinë civile; dhe (5) rritjen e bashkëpunimit dhe ndërveprimit midis institucioneve kushtetuese, me qëllim sigurimin e një proçesi efikas legjislativ; (6) ngritjen e kapaciteteve të institucioneve për proçesin legjislativ. Plotësimi i këtyre sfidave pritet të rezultojë në konsolidimin e mëtejshëm të proçeseve zgjedhore dhe demokracisë në Shqipëri.

(  Vizioni. “Garantimi i një proçesi legjislativ transpart, gjithëpërfshirës dhe cilësor, në përputhje me praktikat më të mira evropiane”

(  Objektivat strategjike.
1. Përmirësimi i mëtejshëm i funksionit ligjbërës, përmes shqyrtimit më të mirë të legjislacionit gjatë proçesit legjislativ dhe përmirësimeve të proçedurës legjislative për një përafrim më efikas të legjislacionit shqiptar me legjislacionin e BE-së.

2. Forcimi i bashkëpunimit ndërinstitucional midis institucioneve kushtetuese të ngarkuara me procesin legjislativ (kryesisht ekzekutivit dhe ligjvënësit), me qëllim rritjen e eficiencës së procesit. 
3. Rritja e transparencës në proceset legjislative, përmes rritjes së pjesëmarrjes së publikut dhe shoqërisë civile në proçeset e vendimmarrjes. 
4. Rritja e efikasitetit të kontrollit parlamentar, në vecanti lidhur me zbatimin dhe përputhjen e legjislacionit të ri me legjislacionin e BE 
 .

5. Rritja e kapaciteteve të institucioneve (Parlamentit dhe Këshillit të Ministrave) në shërbim të eficiencës së procesit legjislativ.

6. Përmirësimi i proçesit të hartimit dhe miratimit të ligjeve, si dhe rritja e cilësisë së akteve ligjore, nëpërmjet:

a. Një sistemi transparent i hartimit të ligjeve, gjithëpërfshirës, i bazuar në politika dhe që siguron përafrimin me acquis;

b. Përmirësimit të procedurës për kryerjen e vlerësimeve të impaktit të pritshëm dhe vlerësimeve të përputhshmërisë me Acquis, si dhe të lidhjes së akteve rregullative me politikat në vend;

c. Rritjes së transparencës në botimin e legjislacionit

8.2.1. Forcimi i proceseve zgjedhore
(  Situata aktuale. Në lidhje me proçesin zgjedhor, reformat e viteve të fundit janë fokusuar te ndryshimet në Kodin Zgjedhor. Synimi i tyre ka qenë përmirësimi i vendosjes së rregullave për përgatitjen, hartimin, menaxhimin, njoftimin e rezultateve të zgjedhjeve dhe rregullimit të proçesit zgjedhor. Për shembull, ndryshimet e bëra në 2012 në Kodin Zgjedhor
 parashikojnë: (1) përmirësimin e menaxhimit administrativ të të gjithë proçesit zgjedhor; (2) ruajtjen e ekuilibrit midis të gjitha forcave politike gjatë proçesit zgjedhor; (3) përmirësimin e pavarësisë së Komisionit Qendror të Zgjedhjeve (KQZ) si institucioni qendror për administrimin e zgjedhjeve; (4) rritjen e transparencës;
 dhe (5) minimizimin e presionit të bërë nga shumica gjatë periudhës së zgjedhjeve. Kuadri ligjor që rregullon zgjedhjet parlamentare tashmë ofron një bazë të shëndoshë për mbajtjen e zgjedhjeve demokratike në Shqipëri.
  Megjithatë, ende mbetet për të bërë më shumë për transparencën, sidomos në lidhje me raportimin e financimit të fushatave zgjedhore.

Gjithashtu, janë marrë masa për miratimin e Sistemit të Informacionit dhe Administrimit të Zgjedhjeve, modalitetet e reja në trajnim dhe në të mësuar, dhe për të rritur më tej transparencën e proçeseve zgjedhore. 

Në janar të 2015, Parlamenti miratoi amendamente në Kodin Zgjedhor
, në kuadër të zgjedhjeve vendore të mbajtura në 21 qershor 2015. Ndryshimet konsistojnë në përshtatjen teknike të administrimit të zgjedhjeve nga KQZ-ja pas ndarjes së re administrative dhe në ndryshime të lidhura me kuotat gjinore.  Sipas këtyre amendamenteve, 50% e listave të këshillave bashkiakë duhet të jenë gra. Këto masa do të shpien në krijimin e një mjedisi më mundësues për gratë për të ecur përpara në poste politike dhe publike, dhe shihet si një nga aspektet kryesore të reformës zgjedhore.
 Pas zgjedhjeve vendore të qershorit 2015, përqindja midis burrave dhe grave (në lidhje me anëtarët e këshillave bashkiake) ishte 34.8% femra dhe 65.2% meshkuj, ndërsa përqindja në postet për kryetarë bashkish ishte 14.75% femra dhe 85.25% meshkuj.
 
(  Sfidat. Për sa u përket proçeseve zgjedhore, një numër sfidash mbeten për t’u adresuar në periudhën e planifikuar 2015-2020: (1) nevoja për të rritur transparencën gjatë të gjithë proçesit zgjedhor, si në zgjedhjet parlamentare, ashtu edhe në ato vendore (2) nevoja për forcimin e proçeseve zgjedhore, me qëllim që të mos ndikohen nga partitë politike; (3) nevoja për një qartësim të roleve të institucioneve kushtetuese për proceset zgjedhore; (4) nevoja për të forcuar llogaridhënien e partive politike në përgjithësi, në lidhje me rritjen e transparencës të fondeve financiare të mbledhura gjatë fushatave zgjedhore.
(  Vizioni. “Garantimi i zgjedhjeve të lira dhe të ndershme, ku qytetarët të shprehin vullnetin e tyre të lirë, në bazë të një proçesi të duhur administrativ,  pa ndërhyrje politike dhe sipas standardeve".

(  Objektivat strategjike.
1. Përmirësimi i vazhdueshëm i kuadrit të përgjithshëm ligjor dhe i Kodit Zgjedhor, duke adresuar rekomandimet e bëra nga Organizata për Siguri dhe Bashkëpunim në Evropë (OSBE)/Zyra për Institucione Demokratike dhe të Drejtat e Njeriut (ODIHR) në raportet e tyre të vëzhgimit të zgjedhjeve të viteve 2013 dhe 2015.

2. Rritja e nivelit të informimit të qytetarëve për të drejtat e tyre lidhur me procesin zgjedhore, me qëllim rritjen e pjesëmarrjes në zgjedhje.  
3. Rritja e transparencës në lidhje me fondet financiare të mbledhura nga partitë politike gjatë fushatave zgjedhore, përmes ndryshimeve të nevojshme ligjore. 
8.3
Menaxhimi i integruar i kufijve

( Situata aktuale. Progresi i qëndrueshëm në kontrollin e kufijve dhe mbikëqyrja e tyre ishte një nga kushtet që çoi në heqjen e vizave me vendet e BE-së që nga dhjetori i vitit 2010. Shqipëria ka dhënë rezultate në të gjithë komponentët e sistemit të menaxhimit të integruar të kufijve, veçanërisht në:  përmirësimin e kuadrit ligjor bazë; organizimin dhe menaxhimin e agjencive kufitare; rritjen e kapaciteteve administrative dhe profesionale të strukturave përkatëse; zbatimin e proçedurave standarde të punës; kryerjen e programeve të trajnimit dhe përgatitjen e kurrikulave; forcimin e infrastrukturës dhe sistemit të informacionit; shërbimet me cilësi të lartë për qytetarët; lehtësimin e shkëmbimeve tregtare; forcimin e luftës kundër aktiviteteve të paligjshme; dhe rritjen e sigurisë së kufijve.

Në këtë kuadër është shënuar progres në përgatitjen dhe zbatimin e “Strategjisë kombëtare ndër-sektoriale për menaxhimin e integruar të kufirit dhe Plan Veprimit të saj 2014-2020” (miratuar në 2014), qëllimet e të cilës janë: (1) konsolidimi i arritjeve të Menaxhimit të Integruar të Kufirit; (2) përmirësimi i sigurisë së kufirit; (3) lehtësimi i lëvizjes së qytetarëve dhe shkëmbimeve tregtare; (4) garantimi i kufijve të hapur dhe të sigurt.
Një komponent i rëndësishëm i kontrollit të kufirit është Qendra Ndërinstitucionale Operacionale Detare (QNOD), i cili është një institucion ndërministror, me kompetencë për të siguruar mbikëqyrjen e hapësirës detare të Shqipërisë. Si një organizatë relativisht e re, ajo ka nevojë të forcojë kapacitetet, me qëllim që të mund të përmbushë mandatin e saj.

Tendencat për aktivitete të paligjshme, lidhur me trafikimin e narkotikëve, automjeteve dhe përdorimin e dokumenteve të rreme, si edhe trafikun e qënieve njerëzore, identifikohen dhe analizohen përmes analizave të rriskut. Vitet e fundit vihet re një rritje e tendencës për aktivitete të paligjshme, që lidhet me nivelin e mbikëqyrjes së kufirit të gjelbër. Shkaqet kryesore të fenomenit përfshijnë: gjatësinë e kufirit, terrenin e vështirë, kalimet e kufirit dhe numrin e vogël të stacioneve të policisë dhe patrullave kufitare. Patrullat kufitare shpesh nuk kanë kapacitete dhe teknika. Një faktor tjetër kyç gjendet në numrin e vogël dhe moshën e vjetër të policisë kufitare si dhe stafit të migrimit që punon në terren në stacionet kufitare(aktualisht 1.4 policë për cdo km vijë kufitare, ndërkohë që standardi BE-së është 3-5 policë për 1km vijë kufitare) 
. Disa pika të kalimit kufitar nuk kanë infrastrukturën e përshtatshme për të përballuar fluksin e qytetarëve, automjeteve dhe mallrave, si edhe pajisjet teknike në automjete, që përdoren nga njësitë operacionale të Policisë Kufitare the të Migracionit. Veç kësaj, kapacitetet duhet të forcohen për të menaxhuar fluksin e parregullt të migrantëve që vĳnë nga vendet e treta.
(  Sfidat. Ka ende sfida serioze që mbeten për t’u zgjidhur në lidhje me rritjen e krimit ndërkufitar: (1) përmirësimi i politikave sektoriale të përshtatshme për forcimin e Sistemit të Sigurisë Kufitare, sidomos për të ulur dhe parandaluar krimin ndërkufitar dhe trafikimin e paligjshëm; (2) kërkesa për të vazhduar forcimin e kapaciteteve, veçanërisht në lidhje me efikasitetin e punës në terren lidhur me kontrollin dhe mbikëqyrjen e kufijve; (3) nevoja për të zbatuar praktikat më të mira të menaxhimit të integruar të kufirit; dhe (4) hartimi i një kuadri të ri ligjor në përputhje me standardet e BE-së dhe Kodin Shengen.

(   Vizioni.  “Konsolidimi i arritjeve të menaxhimit të konsoliduar të kufirit për të siguruar kufij të hapur dhe të sigurt, në harmoni të plotë me standardet e BE-së”.

(  Objektivat strategjike
1. Forcimi i forcës zbuluese në luftën kundër krimit ndërkufitar përmes:
1.1 Rritjes së shkallës së zbulimit të trafikimit të paligjshëm ;
1.2 Rritjes së shkallës së zbulimit dhe eliminimit të tregtisë së lëndëve narkotike.
2. Rritja e profesionalizmit dhe aftësive teknike për zbulimin dhe luftën kundër përdorimit të dokumenteve të falsifikuara për kalimin e kufirit.
3. Përmirësimi i standardeve të kontrollit dhe mbikëqyrjes përmes standardizimit të Pikave të Kalimit të Kufirit (PKK) sipas standardeve të BE-së dhe Kodit Shengen.
4. Parandalimi dhe pakësimi i rasteve të migrimit të paligjshëm dhe të qytetarëve të huaj që kapen në territorin e Shqipërisë me dokumente të parregullta, përmes:
4.1 Kryerjes së analizave të sakta të riskut; 

4.2 Dislokimit të forcave në zonat më problematike; dhe

4.3 Furnizimit me pajisje moderne për parandalimin e migracionit të paligjshëm.

5. Parandalimi dhe ulja e migracionit të paligjshëm përmes:
5.1 Rritjes së shkallës së zbulimit dhe eliminimit të migracionit të paligjshëm;

5.2 Uljes së rasteve të migracionit të paligjshëm dhe të qytetarëve të huaj të kapur në territorin e Shqipërisë me dokumente të parregullta;
5.3 Monitorimi i flukseve të migracionit përmes analizave mujore dhe vjetore të riskut në përputhje me standardet e FRONTEX-it
. 
5.4 Monitorimi i fluksit të migracionit nëpërmjet analizave mujore dhe vjetore të riskut në përputhje me modelin e CIRAM; dhe

5.5 Forcimin e bashkëpunimit me vendet fqinje në parandalimin dhe luftimin e migracionit të parregullt të qytetarëve shqiptarë dhe shtetasve të vendeve të treta, në kuadër të marrëveshjeve ekzistuese dypalëshe, Konventës së Bashkëpunimit Policor për Europën Juglindore dhe iniciativat rajonale.
6. Forcimi i përgjithshëm i kapaciteteve të Qendrës Ndërinstitucionale Operacionale Detare.

8.4
Lufta kundër krimit të organizuar, terrorizmit dhe trafikimit 

(  Situata aktuale. Gjatë viteve të fundit, Shqipëria ka bërë progres në luftën kundër krimit të organizuar, trafikimit dhe terrorizmit. “Strategjia ndër-sektoriale e luftës kundër krimit të organizuar, trafikimit dhe terrorizmit 2014-2020” u përditësua në nëntor të vitit 2014, dhe përfshin luftën kundër trafikimit të fëmijëve, luftën kundër pastrimit të parave, dhe luftën kundër trafikimit të lëndëve narkotike. Gjithashtu, plan veprimi i posaçëm i strategjisë së luftës kundër trafikimit të njerëzve u përgatit dhe miratua në të njëjtin vit.

Progresi u pasqyrua në Progres Raportet e 2013, 2014, 2015 të Komisionit Evropian për Shqipërinë.
 Moratoriumi për skafet ishte një instrument i fortë ligjor në politikën 5-vjeçare të eleminimit të migracionit të paligjshëm dhe arriti të eliminonte migracionin e paligjshëm drejt Italisë me anë të detit.. 

Bashkëpunimi ndërkombëtar i policisë vazhdoi të jepte rezultate të mira në lidhje me operacionet e policisë, ndalimet dhe bashkëpunimin për hetimet. Numri i hetimeve të pasurive, konfiskimeve dhe proçedimeve në gjykata po ashtu u rrit. 

Analiza e rriskut dhe përdorimi i inteligjencës penale u përmirësua në mënyrë të konsiderueshme. Proçedimi dhe konfiskimi i rasteve të drogës u rrit për shkak të përdorimit efikas të mjeteve dhe pajisjeve të disponueshme, analizës së rrezikut dhe bashkëpunimit ndërkombëtar. Kapacitetet për sigurimin e mbrojtjes së dëshmitarëve po ashtu u forcuan. Rekomandimet e MONEYVAL
 për luftën ndaj pastrimit të parave u adresuan. Ndryshimet në Kodin Penal trajtuan çështjen e trafikimit të brendshëm të njerëzve, duke përfshirë kriminalizimin e përdorimit të shërbimeve të viktimave të trafikut. 

Është ngritur një njësi e re e specializuar për të luftuar krimin kibernetik. Krahasuar me strukturën e mëparshme, njësia e re kryen hetime të kompjuterizuara dhe shqyrtime paraprake të të dhënave të kompjuterizuara të ruajtura në pajisjet kompjuterike të përdorura si prova materiale. Kjo ka çuar gjithashtu në rritjen e bashkëpunimit midis policisë dhe prokurorisë. Trajnimet e përbashkëta të policisë, prokurorisë dhe stafit tjetër të agjencive të zbatimit të ligjit kanë qenë të vazhdueshme.

 Lufta kundër prodhimit dhe trafikimit të narkotikëve u forcua së tepërmi gjatë viteve 2013-2015, megjithatë ende mbetet një sfidë e rëndësishme. Një fokus i veçantë iu kushtua luftës kundër terrorizmit, në veçanti, parandalimit të ekstremizmit dhe radikalizmit të shoqëruar me orientime të forta fetare dhe etnike. Kjo u pasqyrua në ndryshimet e bëra në Kodin Penal dhe hyrjen në fuqi të “Ligjit për ndalimin e pjesëmarrjes në konflikte të armatosua nga qytetarët shqiptarë jashtë territorit të vendit", i cili parashikon ndëshkimin e rëndë të veprave të tilla penale. 

Në lidhje me pastrimin e parave, është bërë progres gjatë vitit 2015, sikundër evidentohet nga rritja prej 25.7% nga viti 2014 në proçedimin e rasteve penale të lidhura me pastrimin e parave dhe produkteve të veprave penale ose të aktivitetit kriminal. Proçeset u shoqëruan me konfiskimin e aseteve dhe llogarive bankare.
Duke qenë se lufta ndaj korrupsionit dhe zyrtarëve të korruptuar është një nga përparësitë kryesore të programit të Qeverisë, u shënua një rritje në numrit e rasteve të zbuluara dhe ndëshkuara. Po përdoren gjithnjë e më shumë metoda të posaçme hetimore. Në 2015, lufta kundër korrupsionit u fokusua në sistemin e drejtësisë, si edhe në fusha të tjera të tilla si arsimi, shëndetësia, dhe tatimet, ndër të tjera. Pati një rritje prej 110 vepra penale të evidentuara, osë 10%, për rastet e korrupsionit, krahasuar me vitin 2014. Në sektorin ekonomik dhe financiar, gjatë vitit 2015 pati një rritje prej 16.3% më shumë në shkallën e zbulimit të veprave penale, krahasuar me 2014. Janë finalizuar 53 operacione policore, ose 10%. më shumë se viti i kaluar. 

(  Sfidat. Pavarësisht arritjeve të dukshme dhe progresit të bërë në luftën kundër krimit të organizuar, trafikimit dhe terrorizmit, sfidat kryesore përfshijnë: (1) përpjekje më të mëdha në forcimin e bashkëpunimit midis agjencive të zbatimit të ligjit; (2) krijimin e “të dhënave të gjurmueshme”, të besueshme të hetimeve parandaluese, të proçeseve dhe dënimeve të shoqëruara me përdorimin sistematik të hetimeve financiare; (3) përshpejtimin dhe intensifikimin e luftës kundër prodhimit dhe trafikimit të drogave për të pasur një efekt më afatgjatë; dhe për (4) një luftë më të bashkërenduar dhe të fokusuar ndaj të gjitha formave të krimit të organizuar dhe bashkëpunimit ndërkombëtar, si dhe kundërmasa më të forta.

(  Vizoni.  “Shqipëria me një shoqëri pa trafikim, krim të organizuar dhe kërcënime terrorizmi, dhe me një imazh të një vendi paqësor dhe me standarde evropiane të sigurisë”.

(  Objektivat strategjikë.

1. Krijimi i një mjedisi të sigurt për shoqërinë përmes uljes së ofertën dhe mundësive për përdorim të paligjshëm të narkotikëve:

1.1 Parandalimi dhe ulje e konsiderueshme e prodhimit të lëndëve narkotike në Shqipëri me një ulje të synuar prej 67% deri në vitin 2020;

1.2 Moslejimi  i mundësive për përdorim të paligjshëm të lëndëve narkotike, duke intensifikuar luftën kundër individëve, grupeve dhe organizatave kriminale të përfshirë në shitjen, shpërndarjen dhe trafikimin ndërkombëtar të drogës;

1.3 Duke i mbajtur në nivele të ulëta drogat e forta të kapura nga vendet fqinje, me origjinë ose të tranzituara  përmes Shqipërisë.

2. Ulja e trafikimit të paligjshëm dhe, në veçanti, e trafikimit të qenieve njerëzore nga/përmes Shqipërisë deri në 2020 përmes:

2.1 Rritjes së shkallës së zbulimit të krimeve për individë dhe rrjete kriminale të përfshirë në trafikun e paligjshëm;

2.2 Rritjes së numrit të operacioneve të përbashkëta ndërkombëtare kundër trafikut të paligjshëm; 

2.3 Rritjes të numrit të operacioneve kundër trafikut të paligjshëm, duke përdorur teknika të posaçme hetimore.

3. Përmirësimi i eficiencës në luftën kundër krimit ekonomik dhe financiar, pastrimit të parave, korrupsionit dhe të ardhurave nga krimi, përmes: 

3.1 Rritjes të numrit të hetimeve të pasurive kriminale dhe të rasteve parandaluese të korrupsionit; 

3.2 Rritjes së numrit të proçeseve penale për “pastrimin e të ardhurave nga krimi”; 

3.3 Rriitjes së numrit të rasteve të hetuara në vepra të tjera penale të krimit ekonomik.

4. Rritja e efikasitetit të njësisë së krimeve kibernetike, përmes: 

4.1 Rritje të numrit të hetimeve të veprave penale të lidhura me krimet kibernetike;

4.2 Rritje të numrit të hetimeve të rasteve të abuzimit të të miturve përmes internetit; dhe

4.3 Rritje të numrit të hetimeve parandaluese të krimeve kibernetike.

5. Parandalimi dhe ulja e kërcënimeve terroriste përmes 

5.1 rritjes së rezultateve në luftën kundër terrorizmit përmes vendosjes dhe përdorimit të një sistemi efikas të vlerësimit të riskut, shoqëruar me forcimin institucional të njësive të angazhuara në këtë fushë. Rezultatet e pritshme, përfshijnë: (i) rritje në numrin e operacioneve që përdorin metoda të hetimeve speciale; (ii) rritje në numrin e operacioneve ndërkombëtare të përbashkëta; dhe (ii) rritje në shkallën e zbulimit dhe eliminimit të veprave penale terroriste;
5.2 Hartimit të  një ligji organik në përputhje me standardet e BE-së për luftën kundër terrorizmit;
5.3 Ngritja dhe funksionimi i Komitetit Ndër-institucional për bashkërendimin e veprimeve në luftën kundër terrorizmit”; dhe

5.4 Ngritjes së një rrjeti të sigurt komunikimi për shkëmbimin e informacionit midis agjencive të angazhuara në luftën kundër terrorizmit.

6. Krijimi i një shërbimi hetimor bashkëkohor bazuar në:

6.1 Rritjen e kapaciteteve hetimore drejt hetimeve të bazuara në informacionin e zbulimit (inteligjencë); 

6.2 Përmirësimin e instrumenteve dhe teknologjisë moderne, përmes përfundimit të Sistemit të Menaxhimit të Informacionit të Plotë (TIMS), krijimit të Sistemit të Menaxhimit të Informacionit dhe zbatimit të rrjetit të komunikimit për Policinë e Shtetit;
6.3 Rritjen e aftësive të Policisë Shkencore, me anë të futjes së teknologjive të reja të cilat do të bëjnë të mundur rriitjen e numrit të ekzaminimeve mjeko-ligjore në procesin e zbulimit dhe identifikimit të provave në vendin e krimit; dhe

6.4 Ngritjen dhe funksionimin e Byrosë Kombëtare të Hetimit.

7. Forcimi i bashkëpunimit ndërkombëtar dhe rajonal përmes:

7.1 Zbatimit të marrëveshjeve ekzistuese dhe formave të reja të bashkëpunimit të policisë me vendet e rajonit dhe të BE-së; konkretisht përmes rritjes së shkëmbimit të informacionit me EUROPOL-in dhe INTERPOL-in;

7.2 Rritjes të numrit të operacioneve të përbashkëta me EUROPOL-in; dhe

7.3 Një rritjeje në numrin e personave të kërkuar të ndaluar.

8.5
Forcimi i rendit publik dhe përgatitjes për rastet e emergjencave civile

(  Situata aktuale: Rendi publik.  Rendi publik vjen si rezultat i operacioneve efikase të njësive të policisë, rritjes së aftësive profesionale të policisë së shtetit dhe forcimit të kontrollit të territorit.

Gjatë viteve 2007-2014, ka pasur një tendencë në rritje të veprave penale. Figura 17 ilustron një rritje mesatare prej 11% në numrin e veprave penale gjatë periudhës 2010-2014. [image: image7.png]

Gjithashtu, siguria rrugore mbetet një çështje e sigurisë publike në Shqipëri. Sipas të dhënave statistikore, numri i aksidenteve rrugore paraqitet nw rritje (figura 18).
(  Sfidat. Zbatimi i “Strategjisë Kombëtare Sektoriale të Rendit Publik 2014-2020 (Policisë së Shtetit)” mbetet një nga përparësitë kryesore të sektorit të rendit publik, e cila  fokusohet në: (1) nevojën për të ndryshuar tendencat e përgjithshme negative në rendin publik, veçanërisht në aksidentet rrugore; (2) nevojën për të përfshirë standarde moderne të policimit; (3) forcimin e partneriteteve polici-komunitet përmes administrimit profesional të situatave kriminale; dhe në një (4) vëmendje më të madhe ndaj trajtimit të dhunës në familje dhe sjelljeve anti-sociale. 

(  Situata aktuale: përgatitja për rastet e emergjencave civile. Sigurimi i rendit publik do të thotë gjithashtu të jesh i përgatitur për raste urgjente dhe fatkeqësi. Shqipëria ka një shkallë të lartë risku ekonomik nga rreziqe të shumëfishta, duke pasur 86% të territorit të saj (ku prodhohet 88,5% e PBB-së së saj) të predispozuar për dy apo më shumë fatkeqësi. Shqipëria është një nga vendet e klasifikuara me rrezik më të lartë sizmologjik në Evropë, me probabilitet humbjeje maksimale të mundshme nga një fatkeqësi natyrore me një periudhë mesatare rikthimi 250 vjet, të vlerësuar me 2,3 miliardë dollarë nga tërmetet dhe 1.3 miliardë dollarë nga përmbytjet.
 Dëshmi e cenueshmërisë së saj ndaj fatkeqësive janë përmbytjet e vitit 2015 në Shqipërinë e Jugut, të cilat rezultuan në dëmtime të konsiderueshme në infrastrukturë dhe në mjetet e jetesës nga bujqësia. Të dhënat nga Kryqi i Kuq Shqiptar dhe autoritetet vendore vlerësojnë se prej tyre janë prekur 42.000 njerëz. 

Risku i fatkeqësive është i lidhur gjithashtu me strehimin, modelet e sigurimit të jetesës, dhe ekspozimit të grupeve të ndryshme dhe të lokaliteteve të ndryshme në mbarë vendin. Humbjet ekonomike në Shqipëri për shkak të rrëshqitjeve të dheut, përmbytjeve dhe zjarreve të pyjeve dhe kostot e tërthorta për ekonominë dhe shoqërinë çmohen të jenë në vlera shumë më të larta.

Shqipëria është gjithashtu e rrezikuar nga një gamë fatkeqësisht të tjera natyrore dhe të shkaktuara nga njeriu, të tilla si zjarret në pyje, rrëshqitjet e dheut, dëbora, epidemitë, ortekët, cunamet, risqet teknologjike, dëmtimi i digave, stuhitë, e të tjera. Sipas “Indeksit global të risqeve të fatkeqësive natyrore”, Shqipëria klasifikohet e para në Evropë dhe e 37-ta nga 171 vende në botë.
 

Përgjithësisht, sistemi i mbrojtjes civile është i fragmentuar dhe i jo i bashkërenduar, me kapacitete të dobëta në një gamë të gjerë institucionesh. Dobësitë dhe prekshmëria nga fatkeqësitë dhe katastrofat  shtohen nga shpyllëzimi, administrimi i dobët i baseneve lumore, niveli i papërshtatshëm i përgatitjes së popullsisë vendore, dhe mekanizmat e pamjaftueshme të paralajmërimit dhe monitorimit. Në veçanti ndryshimi i klimës paraqet risqe për Shqipërinë në lidhje me shpeshtësinë, intensitetin, shkallën hapësinore, kohëzgjatjen dhe kohën e ndodhive ekstreme të motit. Modelet e reshjeve dhe të dëborës në Shqipëri janë nga më të shumëllojshmet në Evropë. Komunikimi Kombëtar i Shqipërisë, sipas Konventës Kuadër të Kombeve të Bashkuara për Ndryshimin e Klimës (UNFCCC), identifikon zonat bregdetare dhe  burimet ujore, ekosistemet, bujqësinë, energjinë dhe turizmin si sektorët më të prekshëm nga ndryshimi i klimës.

(  Sfidat. Në lidhje me uljen e riskut të fatkeqësive dhe menaxhimin e mbrojtjes civile, sfidat kryesore ndër të tjera, përfshijnë nevojën: (1) për të transformuar të gjithë sistemin nga një sistem kryesisht reagues në një sistem parandalues në qasjen e tij ndaj emergjencave dhe fatkeqësive; (2) për të integruar çështjet e të qenit të  përgatitur në strategji dhe plane sektoriale në nivel qendror dhe vendor; (3) për të forcuar legjislacionin dhe rregulloret që mbulojnë ato fusha; (4) për të përgatitur një dokument strategjik për përgatitjen për emergjencat; (5) të forcuar aftësitë teknike, organizative dhe menaxhuese të institucioneve të ndryshme të përfshira në përgatitjet për emergjenca; (6) për të forcuar aftësitë reaguese  të entiteteve ndaj emergjencave; (7) për të ngritur në një nivel më të lartë standardet e ndërtimit dhe sigurisë në ndërtesa dhe struktura të tjera; dhe (8) për të siguruar zhvillimin e një tregu sigurimesh të mjaftueshëm dhe me kapital të mirë në rast katastrofash dhe fatkeqësish.
(  Vizioni:  “Shqipëria: një vend i sigurt për qytetarët dhe vizitorët, me një sistem të mbrojtjes civile që garanton jetën, pronën dhe mjedisin”

(  Objektivat strategjike në lidhje me rendin publik.
1. Ulja e sjelljeve anti-sociale dhe krimit të rrugës deri në 2020, kryesisht e veprave penale kundër pronës, përmes:

1.1 Uljes të numrit të veprave penale ndaj pronës (për 100.000 banorë);

1.2 Përmirësimit të shkallës së zbulimit të veprave penale kundër pronës; 

1.3 Rritjes të numrit të masave për mbrojtje të menjëhershme për gratë dhe vajzat e dhunuara, me qëllim rritjen e shkallës së sigurisë për viktimat e dhunës në familje.

2. Përmirësimi i cilësisë së ofrimit të shërbimeve dhe rritja e besimit të publikut, përmes:
2.1 Uljes së në kohës sëpërgjigjes së policisë ndaj thirrjeve [telefonike] të komunitetit; 

2.2 Uljes së ankesave të publikut ndaj punonjësve të policisë (për 100.000 banorë); 
2.3 Rritjes të numrit të thirrjeve të publikut.  

3. Përmirësimi i parametrave të sigurisë në rrugë deri në 2020, në përputhje me Vizionin Zero të BE-së, përmes:
3.1 Uljes të numrit të aksidenteve vdekjeprurëse për 10,000 automjete;

3.2 Uljes të numrit të përgjithshëm të aksidenteve rrugore për shkak të përdorimit të alkoolit, në krahasim me nivelet e 2013 

3.3 Uljes të numrit të përgjithshëm të aksidenteve rrugore për shkak të shpejtësisë, krahasuar me nivelet e 2013.

4. Rritja e standardeve të menaxhimit të burimeve njerëzore, e trajnimit, mjeteve të policisë, shërbimeve logjistike dhe monitorimit të buxhetit përmes:
4.1 Zbatimit të trajnimit të detyruar në shërbim dhe riçertifikimit të të gjithë stafit ;

4.2 Çertifikimit të personelit në trajnime të specializuara dhe të avancuara, duke u fokusuar sidomos në trajnimin e përbashkët me agjenci të tjera ligjzbatuese, në luftën kundër krimit të organizuar dhe trafikimit të paligjshëm(Trajnimi i stafit brenda një viti (certifikim & ri-certifikim
4.3 Përmirësimit të infrastrukturës së logjistikës me anë të rritjes së investimeve, menaxhimit të mirë të shërbimeve mbështetëse, dhe përmirësimit të teknologjisë së informacionit dhe rrjeteve të komunikimit.

(  Objektivat strategjike në lidhje me uljen e riskut të fatkeqësive dhe menaxhimin e mbrojtjes civile.
5. Forcimi i uljes së riskut të fatkeqësive dhe menaxhimi i mbrojtjes civile përmes:

5.1 Përgatitjes dhe miratimit të Planit Kombëtar Operacional për menaxhimin e integruar të emergjencave civile.
5.2 Përditësimit dhe forcimit të legjislacionit dhe rregullave të lidhura me të, në përputhje me standardet e BE-së;

5.3 Forcimit të kapaciteteve të entiteteve të përgatitjes për emergjenca dhe reagimit ndaj fatkeqësive në gjithë Shqipërinë;

5.4 Mbledhjes dhe organizimit të informacionit për risqet dhe forcimit të sistemit të paralajmërimit të hershëm; dhe
5.5 Rishikimit të tregut të sigurimeve të lidhur me katastrofat.

8.6
Forcimi i të drejtave të njeriut

(  Situata aktuale. Të drejtat e njeriut dhe liritë themelore janë kushte thelbësore për rritjen dhe forcimin e rolit të qytetarëve në shoqëri. Kushtetuta garanton lirinë e shprehjes, të drejtën e informimit, mbrojtjen e të dhënave personale, seancave dëgjimore të herëpashershme, dhe të drejtën e apelimit. Gjatë periudhës 2007-2015, janë ratifikuar një numër aktesh ndërkombëtare dhe janë bërë përpjekje për të plotësuar kuadrin ligjor dhe institucional të Shqipërisë, me qëllim forcimin/sigurimin e të drejtave të njeriut.

Institucioni i Avokatit të Popullit ka kontribuar jo vetëm për promovimin e të drejtave të njeriut, por edhe për mbrojtjen e këtyre të drejtave kur janë vënë në rrezik nga veprimet e paligjshme dhe arbitrare të shtetit. Kjo zyrë ka ofruar mbrojtje në rastet e personave të privuar nga liria dhe të personave në kontakt me entitetet gjyqësore (në veçanti, në rastet e grupeve të pambrojtura, si të miturit, fëmijët, gratë, Romët, dhe grupe të tjera të pambrojtura). Ai ka luajtur gjithashtu një rol aktiv  në mekanizmin e parandalimit të torturës.

Zyra e Komisionarit për të Drejtën e Informimit dhe Mbrojtjen e të Dhënave Personale (ZKDIMDHP), e ngritur në vitin 2008, ka bërë përparim në monitorimin e ligjit për mbrojtjen e të dhënave personale, rritjen e ndërgjegjësimit dhe forcimin e hetimeve administrative. Pas miratimit në shtator të 2014 të ligjit të ri nr. 119/2014 “Për të drejtën e informimit”
, përgjegjësia për këtë fushë u kalua nga Avokati i Popullit te ZKDIMDHP-ja, duke forcuar rolin dhe të drejtat e tij për të monitoruar shtyllën tjetër të rëndësishme, atë të së drejtës  së informimit. Administrata është në proçesin e përgatitjes së programeve të transparencës, duke caktuar koordinatorë për bërjen të mundur të marrjes së informacionit dhe krijimin e regjistrave të kërkesave për informim, sikundër kërkohet nga ligji i ri. Deri tani janë caktuar 141 koordinatorë nga institucionet e administratës publike. 

Zyra e Komisionarit për Mbrojtjen nga Diskriminimi e ngritur në vitin 2010 ka kontribuar në rritjen e ndërgjegjësimit të publikut për mbrojtjen nga diskriminimi dhe mjetet ligjore të disponueshme. Zyra gjithashtu ka ofruar asistencë për viktimat e diskriminimit përmes shqyrtimit të ankesave për diskriminim, duke ndërmarrë hetime administrative, shqyrtuar opinionet e gjykatës për çështje të diskriminimit, dhe duke përgatitur rekomandime për përmirësimin e kuadrit legjislativ.

Agjencia shtetërore për Mbrojtjen e të Drejtave të Fëmijëve, me mbështetjen e Ministrisë së Mirëqenies Sociale dhe Rinisë, ka ndërmarrë një sërë iniciativash, në përputhje me ligjin, për mbrojtjen e të drejtave të fëmijëve në nivel kombëtar dhe vendor. Në këtë kontekst, vlen të vihet në dukje se fëmijët nuk ndërveprojnë me sistemin e drejtësisë vetëm në cilësinë e tyre si autorë të supozuar të veprave penale, por ata duhen parë edhe si mbajtës të drejtash, të cilat duhet t’i kërkojnë sa herë që ato u shkelen. Fëmijët nuk duhen parë vetëm si persona që kanë përgjegjësi, por edhe si persona që kanë të drejta. Prandaj, mbetet një sfidë që t’u krijohet mundësi fëmijëve të kenë qasje në drejtësi, duke fokusuar përpjekjet në heqjen e barrierave, ofrimin e informacionit atyre dhe familjeve të tyre për të drejtat, legjislacionin, mjetet e mundshme të vënies në vend të të drejtave, mënyrat se si të gjejnë rrugën e duhur në sistem për t’i kërkuar këto të drejta, si dhe krijimin apo forcimin e shërbimeve të disponueshme për mbështetjen e tyre.

Ka rëndësi të theksohet se për herë të parë Shqipëria u zgjodh anëtare e Këshillit të Kombeve të Bashkuara për 2015-2017 në zgjedhjet e 21 tetorit 2014,  sesioni i 69-të e Asamblesë së Përgjithshme të Kombeve të Bashkuara, me mbështetjen e gjerë të grupit zgjedhor dhe vendeve të tjera anëtare.
(  Sfidat. Sfidat kryesore që mbeten për t’u trajtuar gjatë periudhës së planifikimit të SKZHI-II janë: (1) nevoja për t’i kushtuar vëmendje më të madhe mbrojtjes së të drejtave të grave, fëmijëve dhe personave me paaftësi, pakicave, Romëve, të rinjve, të burgosurve dhe personave në paraburgim; (2) sigurimi më i madh i të drejtës për informim dhe mbrojtjen e të dhënave personale; (3) avancimi i ndërgjegjësimit për mbrojtjen nga diskriminimi dhe mjeteve ligjore të disponueshme; (4) mbrojtje më efikase nga diskriminimi; (5) krijimi i kushteve për zbatimin efikas të vendimeve gjyqësore të formës së prerë dhe vendimeve të Gjykatës Evropiane të të Drejtave të Njeriut; dhe (6) forcimi i rolit dhe kapaciteteve të institucioneve të pavarura që sigurojnë mbrojtjen e të drejtave të njeriut. 

(  Vizioni.  “Një shoqëri që respekton dhe mbron të drejtat e njeriut, garanton parimin e barazisë dhe promovon shanse dhe mundësi të barabarta si një mjet efikas për një demokraci të konsoliduar dhe shtet ligjor”.

(  Objektivat strategjike.

1. Rritja e integritetit dhe sigurimit të të drejtave të njeriut përmes:
1.1 Sigurimit të një kuadri ligjor për mbrojtjen e të drejtave të njeriut, në përputhje me legjislacionin e BE-së dhe detyrimet ndërkombëtare; veçanërisht nëpërmjet:
(i) Përmirësimit të legjislacioni për krijimin e  mekanizmave të monitorimit dhe ndjekjes në lidhje me zbatimin e të gjitha konventave të drejtave të njeriut të ratifikuara nga Shqipëria,;

(ii) Plotësimit të kuadrit ligjor në zbatim të ligjit kuadër “Për përfshirjen dhe aksesibilitetin e personave me paaftësi” ;

(iii) Përmirësimi i kuadrit ligjor për mbrojtjen e pakicave dhe krijimin e mundësive për arsimimin e tyre, në përputhje me angazhimet ndërkombëtare;

1.2 Forcimi i kapaciteteve të institucioneve të pavarura që sigurojnë të drejtat e njeriut, të tillë si Avokati i Popullit, Komisionari për të Drejtën e Informimit dhe Mbrojtjen e të Dhënave Personale, Komisionari për Mbrojtjen nga Diskriminimi, dhe Agjencia shtetërore për Mbrojtjen e të Drejtave të Fëmijëve, dhe forcimi i zbatimit të rekomandimeve dhe vendimeve të tyre; 
2. Garantimi i të drejtës për informim dhe mbrojtje të të dhënave personale përmes rritjes së ndërgjegjësimit të individëve, të autoriteteve publike dhe të mbikëqyrësve publikë dhe privatë, si edhe përmes shtimit të numrit të kontrolleve administrative..
3. Rritja e ndërgjegjësimit për mbrojtjen nga diskriminimi dhe garantimi i mbrojtjes nga diskriminimi, sidomos për grupet e cenueshme të tilla si, komunitetet Rome dhe Egjiptiane, gratë, personat e paaftë, fëmijët, pakicat dhe grupet e tjera të cenueshme përmes: 

3.1
Forcimit të kapaciteteve të grupeve të cënueshme dhe organizatave të shoqërisë civile, për të kërkuar të drejtat e tyre; 

3.2
Rritjes së numrit të ankesave dhe hetimeve administrative të nisura për shkak të detyrës nga Komisionari për Mbrojtjen nga Diskriminimi, dhe rritjes së numrit të opinioneve me shkrim të paraqitura në gjykatë;

3.3  Rritja e bashkëpunimi dhe organizimi i aktiviteteve të përbashkëta të institucioneve të pavarura që operojnë për mbrojtjen e të drejtave të njeriut.

4. Forcimi i mekanizmave institucionalë dhe ligjore për të siguruar garantimin e të drejtave të fëmijëve përmes:

4.1. Harmonizimit dhe përforcimit të legjislacionit me ligjin kuadër për të drejtat e fëmijëve dhe standardet ndërkombëtare; 

4.2. Përmirësimit të sistemit të monitorimit dhe promovimit të politikave të bazuara në dëshmi;

4.3. Forcimi i Sistemit për Mbrojtjen e Fëmijëve përmes qasjeve multidisiplinore dhe ekipore që qartësojnë rolet dhe përgjegjësitë e secilit aktor të përfshirë në procesin e mbrojtjes së fëmijëve, një buxhetim të përshtatshëm në nivel lokal dhe kombëtar;

4.4. Forcimit të bashkërendimit midis njësive të qeverisjes qendrore dhe vendore: për një qasje ndër-sektoriale në lidhje me kujdesin për fëmijët pa prindër apo të dhunuar, të abuzuar, të shfrytëzuar apo të neglizhuar dhe rritja e rasteve të mos institucionalizimit të tyre, duke u ofruar forma alternative kujdesi.

5. Mbrojtja e të drejtave të fëmijëve në konflikt me ligjin dhe fëmijëve në proçese ligjore përmes: 

5.1
Ngritjes dhe konsolidimit të shërbimeve parandaluese kundër kriminalitetit të fëmijëve me qëllim integrimin dhe mbrojtjen e tyre; 

5.3
Heqjes së lirisë vetëm si mjet i fundit dhe për kohën më të shkurtër të mundshme, për të pasqyruar standardet ndërkombëtare për këtë çështje; dhe 

5.4
Garantimit të mbrojtjes sociale për fëmijët në konflikt me ligjin nën moshën 14 vjeç.

6. Sigurimi i përfshirjes sociale të të gjitha kategorive shoqërisht të përjashtuara për shkak të  varfërisë, statusit social, mungesës së qasjes në shërbime publike, mungesës së vëmendjes së institucioneve publike, etj.

7. Sigurimi i një jete të pavarur për personat me paaftësi përmes: 

7.1. Sigurimit të ofrimit të shërbimeve shoqërore dhe shëndetësore; 

7.2. Sigurimit të një jete të respektuar me anë të indeksimit të pagave, punësimit, rritjes së qasjes së tyre në transportin urban dhe ndër-urban duke përmirësuar shërbimet dhe infrastrukturës e tij; 

7.3. Përfshirjes së tyre në sistemin e arsimit publik.

8.    Respektimi i të drejtave dhe trajtimi i personave në institucionet e burgimit dhe të paraburgimit nëpermjet: 
8.1. Minimizimit të rasteve të keqtrajtimit dhe përdorimit të dhunës në institucionet e vuajtjes së dënimit me anë të monitorimi ;

8.2. Ngritjes dhe konsolidimit të një institucioni të posaçëm mjekësor për trajtimin e të burgosurve me sëmundje mendore;

8.3. Respektimit të të drejtave dhe trajtimin e të dënuarve me burgim dhe të paraburgosur duke patur parasysh shpërblimin për punën.
8.7
Krijimi i një mjedisi mundësues për shoqërinë civile dhe zhvillimin e saj

(  Situata aktuale. Historikisht shoqëria civile në vendet e Ballkanit ka njohur zhvillime të ngjashme. Në pjesën më të madhe të rajonit, me përjashtim të shoqatave sportive dhe kulturore, organizatat e tjera ekzistuese kanë qenë objekt i monitorimit nga regjimi komunist. Pas rënies së këtij të fundit, filluan të lulëzojnë organizatat jo fitimprurëse (OJF) dhe organizatat e shoqërisë civile (OShC), si reagim ndaj nevojës për ndërtimin e sistemeve demokratike dhe përfshirëse dhe për trajtimin e problemeve të varfërisë. Media, një prej shumë komponentëve të shoqërisë civile, ka marrë rëndësi të posaçme. 

Aktualisht, shoqëria civile, në përgjithësi, shihet nga qeveria dhe qytetarët si një mekanizëm që bën të mundur ruajtjen dhe bashkërendimin e interesave publikë, organizimin e diskutimeve me bazë të gjerë, të forumeve organizative, sigurimin e informacionit në interes të publikut, nxitjen dhe ruajtjen e të drejtave të njeriut dhe monitorimin e pavarur të vetë qeverisë. Këta elementë thelbësorë të lirisë politike janë të nevojshëm për një demokraci funksionale dhe qeverisje të përgjegjshme.  

Gjatë tre dekadave të fundit, sektori i shoqërisë civile në Shqipëri ka ofruar një gamë në rritje shërbimesh dhe produktesh. Në krahasim me periudhën fillestare të tranzicionit (1991-2000), ku përparësi u jepej grupeve vulnerabël dhe nxitjes së të drejtave të njeriut dhe grave, tashmë vëmendja është përqendruar më shumë në një nivel më të lartë përfaqësimi civil në fushën e avokatisë, sesa në ofrimin e shërbimeve. Në rastin e medias, ajo ka luajtur rolin e një “rojtari”  të pavarur të qeverisë për sa u takon raportimit të rasteve të korrupsionit, si dhe punës kërkimore, analizave për të raportuar publikun mbi punën e qeverisë dhe qeverisjen. Po kështu, me rëndësi është krijimi i partneritetit midis shoqërisë civile dhe sektorit privat, jo vetëm si një mënyrë për të siguruar fonde për të mbështetur aktivitetet e organizatave të shoqërisë civile, por edhe në dritën e nxitjes së përgjegjësisë sociale të sektorit privat.

Organizatat e shoqërisë civile në përgjithësi në Shqipëri, sikundërse në mbarë rajonin, karakterizohen nga përqindje të ulëta të pjesëmarrjes së qytetarëve. Pjesa dërmuese e organizatave të shoqërisë civile gjenden në rajonet më të zhvilluara të vendit, gjë që në shumë raste ka çuar në një nënpërfaqësim të grupeve vulnerabil, minoriteteve etnike dhe atyre në zonat rurale dhe më të largëta të vendit. Një tipar i përbashkët i shoqërisë civile në Shqipëri, si edhe në rajon, në tërësi, është vartësia e tyre nga fondet e donatorëve të huaj. 

Sipas legjislacionit në fuqi, organizatat e shoqërisë civile mund të konkurrojnë për kontrata shërbimesh shtetërore njësoj si konkurrentët e tjerë, në bazë të proçesit të hapur të prokurimeve. Megjithatë, faktikisht, organizatat e shoqërisë civile, në përgjithësi, nuk arrijnë të përfshihen në kontrata me ofrues të tjerë shërbimesh, për shkak të mungesës së rregullave dhe procedurave të qarta, si edhe për shkak të kapaciteteve për administrimin e kontraktimeve në institucionet publike. 

Në vitin 2014, filloi një histori e re bashkëpunimi me sektorin e shoqërisë civile. Në këtë kuadër, nisi një iniciativë për hartimin e Udhëzuesit “Udhërrëfyesi për hartimin e politikës dhe masave për një mjedis mundësues për Shoqërinë civile”, si një instrument që ndihmon në forcimin e rolit të shoqërisë civile në proceset e hartimit të politikave. “Udhërrëfyes”, i cili ka për qëllim përforcimin e politikave të saj për të krijuar një mjedis më mundësues për shoqërinë civile.
 Angazhimi i qeverisë drejt kësaj qasjeje të re të rritjes së dialogut me shoqërinë civile u reflektua me krijimin e Këshillit Kombëtar për Shoqërinë Civile, miratuar me ligjin Nr. 119/2015,
 Tashmë ekzistojnë disa mekanizma formalë të përfaqësimit të organizatave të shoqërisë civile në proçeset e politikave dhe vendimmarrjes. I pari është miratimi me ligjin nr. 15/2015, datë 5 mars 2015, për “Rolin e Parlamentit në proçesin e integrimit të Shqipërisë në BE” dhe ngritja e Këshillit Kombëtar të Integrimit Evropian, që do të ketë përfaqësues edhe nga sektori i shoqërisë civile. Organi i dytë dhe më thelbësori për përfaqësimin e interesave të organizatave të shoqërisë civile është Këshilli Kombëtar i Shoqërisë Civile,”. Ky Këshill përbëhet në pjesën dërmuese nga përfaqësues të shoqërisë civile, me pjesëmarrje të zyrtarëve të lartë të institucioneve shtetërore. Këshilli garanton që çështjet që i takojnë shoqërisë civile të trajtohen nga institucionet përkatëse shtetërore: si p.sh., ato që lidhen me kapacitetet e organizatave të shoqërisë civile, kuadrin ligjor dhe marrëdhëniet financiare, etj. Gjithashtu, Këshilli Ekonomik Kombëtar i krijuar bazuar në ligjin nr. 57/2014 dhe Këshilli Kombëtar i Punës kanë në përbërje të tyre përfaqësues nga shoqëria civile

Instrumenti i Integrimit në BE 2014 (EU Integration Facility), nga fondet IPA II, parashikohet të jenë burim i rëndësishëm financimi për organizatat e shoqërisë civile. Instrumenti do të bëhet efektiv në vitin 2016 dhe do të ofrojë grante për mbështetjen e aktiviteteve që lidhen me rritjen e dijeve rreth proçesit të anëtarësimit në BE për të gjithë aktorët e interesit, duke përfshirë shkollat, universitetet, institucionet akademike dhe qytetarët në përgjithësi, si edhe të dialogut rreth politikave midis sektorit të organizatave të shoqërisë civile dhe qeverisë.

Në lidhje me median janë hartuar disa politika të rëndësishme për realizimin e reformave afatgjata për të forcuar pavarësinë e medias. Gjithashtu, reformat synojnë sigurimin e transmetimeve plotësisht dixhitale në mënyrë që media të mund të funksionojë si zë më i mirë për shprehjen e interesave të qytetarëve. Ecuri ka pasur edhe në lidhje me përafrimin e legjislacionit me acquis-në e BE-së për shërbimet e mediave audiovizive, si: miratimi i ligjit për Shërbimet e Mediave Audiovizive (mars 2013). Megjithatë duhet të shtohen përpjekjet për të siguruar dhe garantuar pavarësinë dhe autoritetin rregullator të sektorit të medias. Janë miratuar edhe akte të tjera nën-ligjore përmes zbatimit të ligjit për mediat audiovizive, duke përfshirë kodin e transmetimit dhe kriteret e transmetimit për procedurat e autorizimeve dhe inspektimeve. Mbetet ende punë për t’u bërë në lidhje me angazhimet ndërkombëtare të Shqipërisë për kalimet në transmetimet dixhitale.

(  Sfidat. Sfidat kryesore me të cilat ndeshet qeveria shqiptare për sa u takon politikave dhe marrëdhënieve të punës me shoqërinë civile të nxjerra nga Udhërrëfyesi i sipërpërmendur janë: (1) nevoja për krijimin e një mjedisi për një politikë kombëtare strategjike për zhvillimin e shoqërisë civile; (2) ndërtimi dhe fuqizimi i institucioneve që mbështesin bashkëpunimin e qeverisë me organizatat e shoqërisë civile; (3) angazhimi më i mirë i organizatave të shoqërisë civile në proçeset e hartimit të politikave; (4) krijimi i një kuadri për financimin publik të programeve të organizatave të shoqërisë civile; 
 (5) zhvillimi dhe fuqizimi i kuadrit legjislativ për regjistrimin dhe punën e organizatave të shoqërisë civile; (6)thjeshtimi i mekanizmave për raportimin financiar dhe trajtimin në aspektin tatimor të organizatave të shoqërisë civile (duke përfshirë TVSH-në); (7) krijimi dhe zbatimi i sistemeve për mbledhjen e të dhënave dhe monitorimin e zhvillimit të shoqërisë civile; (8) inkurajimi dhe nxitja e vullnetarizmit; dhe (9) krijimi i mekanizmave që do t’u bëjnë të mundur organizatave të shoqërisë civile të kontribuojnë në proçesin e anëtarësimit të Shqipërisë në BE.

Sfidat kryesore të sektorit të medias përfshijnë: (1) nevojën për të rritur më tej pavarësinë e medias, në veçanti, në lidhje me përmbajtjen etike/transmetimet; (2) dixhitalizimin e medias audiovizive; (3) nevojën për rritjen e larmisë së përmbajtjes dhe cilësisë së ofruar nga operatorët publikë dhe të tjerë; dhe (4) nevojën për të kapur mundësitë e shumta që lidhen me transmetimin dixhital.

(  Vizioni.  “Krijimi i një mjedisi mundësues për një shoqëri civile të fuqishme dhe konsoliduar, që kontribuon në zhvillimin e shoqërisë dhe të vendit, së bashku me një media të pavarur dhe të lirë”

(  Objektivat strategjikë

Objektivat afatshkurtra, afatmesme dhe afatgjata të politikës së qeverisë për zhvillimin dhe  krijimin e një mjedisi mundësues për shoqërinë civile në Shqipëri jepen me hollësi në Udhërrëfyes dhe në shtojcën e fushave me përparësi dhe të veprimeve të propozuara. Lista e mëposhtme e objektivave strategjikë e vë theksin tek ato fusha prioritare veprimi të SKZHI-II.
1. Krijimi i një mjedisi ligjor dhe financiar për të mbështetur qëndrueshmërinë e organizatave të shoqërisë civile përmes:
1.1 Zbatimit më të mirë të proçedurave ekzistuese fiskale të lehtësuara për organizatat e shoqërisë civile në lidhje  me detyrimet dhe aktivitetet jo përfituese;

1.2 Hartimit dhe miratimit të ligjit për “Funksionimin dhe organizimin e sipërmarrjeve sociale”, në kuadër të forcimit të kapaciteteve financiare të organizatave të shoqërisë civile; dhe

1.3 Rishikimit të ligjit për “Organizimin dhe funksionimin e organizatave jo- fitimprurëse”.

2. Forcimi dhe institucionalizimi i bashkëpunimit me shoqërinë civile dhe institucionet publike, me synim krijimin e një partneriteti të bazuar në gatishmëri, besim dhe dijeni reciproke rreth interesave të përbashkëta:
2.1 Funksionimi dhe forcimi i rolit dhe ndikimit në politkat publike të Këshillit Kombëtar të Shoqërisë Civile, si një organ që përfaqëson interesat e shoqërisë civile; 

2.2 Hartimi i një strategjie kombëtare për forcimin e shoqërisë civile, si një aktor bashkëpunues me ndikim më të madh në proçeset e vendimmarrjes; dhe
2.3 Promovimi dhe realizimi i partneriteteve midis institucioneve të qeverisjes vendore dhe shoqërisë civile për realizimin e shërbimeve sociale. 
3. Promovimi i organizatave të shoqërisë civile sipas përparësive kombëtare dhe rekomandimeve të BE-së:.
3.1 Nxitja e vullnetarizmit dhe pjesëmarrjes së qytetarëve në zhvillimin e komunitetit; dhe
3.2 Promovimi dhe forcimi i kapaciteteve të shoqërisë civile dhe ndikimit në politikat publike sipas përparësive kombëtare dhe rekomandimeve të BE-së. 
4. Promovimi i funksionimit më të hapur dhe efikas të mediave përmes politikës rregullatore për:
1.1 Uljen së presionit ekonomik ndaj tregut të mediave;
1.2 Përmirësimin e kushteve të punës për gazetarët që luftojnë me informalitetin;
1.3 Krijimine një organi vetë-rregullues;
1.4 Forcimin e kapaciteteve të sindikatave të gazetarëve;
1.5 Forcimin e bashkëpunimit të mediave duke forcuar rolin e shërbimit social të tyre.

2. Kalimi i plotë nga transmetimet analoge në dixhitale dhe pakësimi i përdorimit të paligjshëm të frekuencave, duke përmirësuar kuadrin ligjor dhe rregullator në fushën e transmetimeve audiovizive.
3. Rritja e kapaciteteve administrative dhe teknike të Autoritetit Rregullator dhe Autoritetit të Mediave Audiovizive.
8.8
Reformimi i administratës publike dhe shërbimit civile

(  Situata aktuale. Reforma e administratës publike (RAP) në Shqipëri vazhdon të jetë një proçes i nevojshëm dhe me përparësi të madhe për Qeverinë, dhe lidhet ngushtë me proçesin e integrimit në BE.  Në fakt, Komisioni Evropian e ka shtuar fokusin e tij te administrata publike, si një nga shtyllat themelore të procesit të zgjerimit, në komunikatën e tij, "Strategjia e zgjerimit dhe sfidat kryesore 2014-2015".
  Si një instrument reforme, RAP-i fokusohet jo vetëm në shërbimin civil, por edhe në strukturimin dhe funksionimin e të gjithë sistemit të administratës publike (organizimi, rregullat, proçedurat administrative, sistemet e llogaridhënies dhe transparencës, dhe mekanizmat e kontrollit).  Qëllimi përfundimtar është ofrimi me kosto efikase dhe në mënyrë të përgjegjshme i shërbimeve për qytetarët dhe bizneset. Këto përparësi janë parashikuar në programin e Qeverisë për periudhën 2013-2017. 

Strategjia ndër-sektoriale e administratës publike 2015-2020 u miratua me VKM nr.319 më 15 prill 2015. Strategjia fokusohet në katër shtylla kryesore : (1) politikëbërja dhe cilësia e legjislacionit; (2) organizimi dhe funksionimi i administratës publike; (3) administrimi i burimeve njerëzore të shërbimit civil; dhe (4) proçedurat administrative dhe mbikëqyrja. Reforma e administratës publike është gjithashtu një nga katër sektorët pilot për qasjen sektoriale dhe përdorimin e mekanizmit GMIP (Grupi i Menaxhimit të Integruar të Politikave), sikurse është vënë në duke më parë.

Përqindja e punësimeve me kontratë në sektorin civil në këtë periudhë ka qenë relativisht i lartë (në mbi 20%).
  Shumicës së stafit të shërbimit civil të punësuar në bazë kontrate do t’u konfirmohet vendi i punës me anë të konkurseve të hapura. Ka pasur gjithashtu një përqindje të artë punëmarrësish të zëvendësuar për shkak të politizimit të procesit të rekrutimit. Këto praktika e kanë ulur kapacitetin e përgjithshëm të shërbimit civil, duke minuar kështu procedurat dhe parimet e ligjit për shërbimin civil. Mungesa e një ligji të unifikuar për organizimin dhe funksionimin e përgjithshëm të administratës publike gjatë të njëjtës periudhë
 ka çuar në riskun e fragmentimit të akteve të ndryshme ligjore. 

Një numër veprimesh të rëndësishme të kohëve të fundit janë ndërmarrë në periudhën 2013–2015.  Ligji nr. 152/2013 “Për nëpunësin civil”, i ndryshuar, dhe aktet nënligjore të miratuara për zbatimin e tij aktualisht po trajtojnë nevojën për një shërbim civil dhe të bazuar në merita. Legjislacioni i ri është gjithëpërfshirës dhe përcakton organizmat përgjegjëse për administrimin e shërbimit civil. Zbatimi i proçedurës së re të rekrutimit ka nisur dhe rezultatet e para pozitive kanë treguar se po zbatohet meritokracia. Figura 19 tregon numrin e transferimeve vjetore të njëanshme dhe ngritjet në detyrë gjatë periudhës 2010 deri në 2014, ndërsa Figura 21 paraqet numrin e rekrutimeve vjetore nga 2000-2014.  ​

Për sa u takon emërimeve të nivelit të lartë të punonjësve civilë në 2014, 47% e numrit të përgjithshëm u emëruan në pozicione administrative dhe 53% në nivele ekzekutive.  
Me qëllim përshtatjen ndaj dispozitave të reja të ligjit për shërbimin civil, një arritje e madhe në krahasim me disa vite të shkuara ishte rihartimi dhe zbatimi i Sistemit të informacionit për administrimin e burimeve njerëzore. Sistemi u bë funksional në maj 2015 dhe aktualisht është në proces të plotësimit me dosjet e personelit dhe me informacion tjetër nga ministritë e linjës. Sistemi është integruar me Regjistrin kombëtar të Gjendjes Civile dhe është planifikuar të përfshihet në sistemin e thesarit. Sistemi është planifikuar të zgjerohet edhe me agjenci të tjera dhe në nivelet e qeverisjes vendore gjatë periudhës 2016-2017.
Hapa të rëndësishme u ndërmorën për forcimin e mbikëqyrjes së administratës publike përmes miratimit të Ligjit 44/2015, datë 30 prill 2015, për “Kodin e Proçedurave Administrative”. Përveç zhvillimeve legjislative, janë bërë edhe rregullime institucionale. Ato përfshijnë: (1) Shkollën shqiptare të Administratës Publike të hapur në 2013, me qëllim për të forcuar më tej atësitë e punonjësve civilë; dhe (2) Komisionerin për Mbikëqyrjen e Shërbimit Civil, i cili tashmë është bërë funksional.

Reformat në sistemin e pagave kanë vazhduar të zbatohen dhe pritet të rrisin motivimin dhe mbajtjen në detyrë të punonjësve civilë. Reforma e pagave trajton konkretisht hartimin dhe miratimin e një dokumenti për politikat e sistemit të pagave dhe miratimin e strukturës së re të pagave. Ajo do të shqyrtojë pasojat e metodologjisë së klasifikimit të vendeve të punës dhe strukturën e re të pagave, sipas dispozitave të ligjit të ri. 

(  Sfidat. Raporti 2014 i Bankës Botërore
 thekson se Strategjia Ndër-sektoriale e Reformës Publike (Strategjia e RAP-së) për 2009-2013 nuk arriti të adresonte disa çështje të lidhura me një administratë publike efikase. Komponentë të ndryshëm të kësaj strategjie  janë përfshirë në strategji të tjera kombëtare, duke çuar në fragmentimin e saj në zbatim, dhe në faktin se ajo ka trajtuar kryesisht çështje të administrimit të burimeve njerëzore. Strategjia e re e RAP-it për 2015-2020 adreson sfidat: (1) nevojën për të përmirësuar realizimin e shërbimeve për qytetarët (si një nga gjashtë prioritetet kyçe të qeverisë); (2) forcimin e llogaridhënies së zyrtarëve publikë; (3) nevojën për delegim më të madh të vendimmarrjes; (4) promovimin e profesionalizmit në shërbimin civil dhe të meritokracisë në emërime; (5) një siguri më të madhe në vijueshmërinë dhe depolitizimin e shërbimit civil; (6) nevojën për të ngritur mekanizma kontrolli më efikas; (7) zbatimin më të rreptë të ligjit për shërbimin civil; (8) nevojën për proçedura më transparente në emërime; (9) vëmendje më të madhe për luftën kundër korrupsionit; (10) përdorimin më të madh të teknologjisë së informacionit në ofrimin e shërbimeve; dhe (11) nevojën për të adresuar kërkesat për zhvillimin e kapaciteteve në administratën publike në bazë më strategjike dhe në të gjithë sistemin.

(  Vizioni.   “Zhvillimi i administratës publike në përputhje me standartet  e Administratës Evropiane me qëllim për të ofruar shërbime me cilësi të lartë për qytetarët dhe bizneset në mënyrë transparente, efikase dhe të efektshme, përmes përdorimit të teknologjive moderne dhe shërbimeve novatore, në përputhje me integrimin Evropian, me anë të punonjësve civilë të paanshëm dhe profesionistë, si pjesë e strukturave efikase”.
(  Objektivat strategjike.

1. Përmirësimi i efektivitetit dhe efikasitetit të administratës publike dhe ulja e korrupsionit përmes: 
1.1.
Forcimit të strukturave të administratës publike të fokusuara në  përmirësimin e shërbimeve;
1.2. Rritjes së efikasitetit dhe llogaridhënies së punonjësve publikë, me anë të delegimit të autoritetit vendimmarrës; 

1.3. Shqyrtimit funksional dhe organizativ të institucioneve të administratës shtetërore në nivel qendror dhe vendor;

1.4. Krijimit të një strukture funksionale të bazuar në reformën administrative dhe territoriale që do të mbështesë barazinë e mundësive për sigurimin e fondeve publike, ose të burimeve të tjera financiare në nivel vendor dhe qendror; dhe 

1.5. Modernizimit të institucioneve dhe shërbimeve të administratës publike për qytetarët dhe bizneset, duke përfshirë rritjen e efikasitetit përmes zbatimit të zgjidhjeve të Teknologjisë së Informacionit dhe Komunikimit (TIK).

1. Krijimi i një sistemi profesional, të paanshëm, dhe të bazuar në merita përmes:
1.1 Forcimit të kapaciteteve institucionale për zbatimin e unifikuar të legjislacionit të ri dhe përmirësimit të administrimit të burimeve njerëzore;

1.2 Një sistemi të ristrukturuar pagash për shërbimin civil, bazuar në vlerësimin e posteve të punës, vlerësimin vjetor të përmbushjes së detyrave dhe trajnimin e detyruar;

1.3 Përmirësimit të përmbushjes së detyrave dhe zhvillimit të kapaciteteve përmes trajnimit; dhe 

1.4 Rritjes së transparencës dhe llogaridhënies me anë të zbatimit të reformës së shërbimit civil në të gjitha nivelet vendimmarrëse. 

2. Përmirësimi i  proçedurave administrative dhe mbikëqyrëse përmes:
2.1 Rritjes së kontrollit të aktivitetit të administratës publike dhe sigurimit të të drejtave të qytetarëve; 
2.2 Rritjes së transparencës dhe mundësive për sigurimin e informacionit për administratën publike,  me anë të përdorimit të zgjidhjeve të TIK-ut; 

2.3 Rritjes së kapaciteteve të administratës për të zbatuar Kodin e ri të Proçedurave Administrative; 

2.4 Lehtësimit të proçedurave të kompensimit në rast dëmesh të shkaktuara nga administrata; dhe 

2.5 Lehtësimit të proçedurave administrative përmes zgjidhjeve inovative. 

3. Përmirësimi i shërbimeve publike dhe ulja e korrupsionit përmes:
3.1 Modernizimit të shërbimeve të administratës publike për qytetarët dhe bizneset dhe rritjes së efikasitetit me anë të zgjidhjeve të TIK-ut; dhe përmes

3.2 Integrimit të proçedurave administrative që përdorin zgjidhje inovative për shërbimet. 
8.9
Transparenca dhe lufta kundër korrupsionit

(  Situata aktuale. korrupsioni është një çështje tejet komplekse dhe e ndërthurur, për të cilën mund të merren masa të ndryshme. Dimensionet e korrupsionit janë të shumta në një numër fushash, duke nisur nga shteti ligjor, opinionet dhe llogaridhënia, cilësia e masave rregullatore. 
Në lidhje me kontrollin e përgjithshëm të ecurisë së korrupsionit, Shqipëria ka treguar lwkundje tw dukshme pwrgjatw viteve. 

Kjo shihet në Figurën 21, ku perceptimi publik i korrupsionit në Shqipëri mbetet i lartë dhe, bashkë me Kosovën, është më i larti në rajon.  (Figura 21). 
Reformat kundër korrupsionit janë orientuar në tre fusha kryesore: (1) parandalim, transparencë, gjithë-përfshirje dhe edukimin e publikut; (2) hetimi dhe ndëshkimi i akteve të korrupsionit; dhe (3) konsolidimi i  bashkëpunimit dhe bashkërendimit ndërkombëtar. Arritje të tjera ishin të lidhura me ofrimin e shërbimeve publike në një numër sektorësh të qeverisë. Ato përfshijnë: (1) ngritjen dhe përdorimin e një sistemi elektronik prokurimesh,; (2) krijimi i Qendrës Kombëtare të Regjistrimit dhe Qendrës Kombëtare të Liçencimit; dhe (3) ngritja e sistemeve elektronike të tatimeve dhe doganës, të cilët i kanë lehtësuar shumë proçedurat përkatëse administrative. 

Nryshimet kushtetuese që kufizojnë imunitetin e anëtarëve të parlamentit dhe gjykatësve hapën rrugën për ndëshkimin penal të korrupsionit në nivele të larta. Ndërkohë, rekomandimet e raundit të dytë dhe të tretë të Grupit të Shteteve kundër korrupsionit (GRECO) për Shqipërinë u zbatuan në lidhje me masat legjislative për imunitetin e zyrtarëve të lartë, pastrimin e parave dhe financimin e partive politike dhe të fushatave zgjedhore. Në kuadër të programeve, u hartuan “Strategjia ndër-sektoriale kundër korrupsionit 2015-2020”, Plani i Veprimit
, dhe instrumenti i monitorimit për zbatimin e Strategjisë, bazuar në një proçes transparent dhe përfshirës. 
(  Sfidat. Sfidat kryesore të periudhës së planifikuar nga SKZHI-a III 2015-2020 janë: (1) rritja e transparencës së qeverisjes; (2) adresimi i çështjes së mundësive së kufizuara për marrje informacioni nga ana e publikut të gjerë dhe grupeve të interesuara; (3) rritje e nivelit të pjesëmarrjes dhe konsultimit të publikut në hartimin e politikave publike dhe të legjislacionit; (4) integriteti në radhët e zyrtarëve publikë dhe të partive politike; (5) rritje e proçedimit të rasteve tëkorrupsionit; dhe (6) rritja e besimit  të publikut. 

(  Vizioni.    “Institucione publike transparente dhe me integritet të lartë, të cilat gëzojnë besimin  e publikut, garantojnë shërbime cilësore dhe nuk janë pre e praktikave korruptive”

(  Objektivat strategjikë

1. Parandalimi  i korrupsionit dhe rritja e besimit të publikut përmes:

1.1 Rritjes së transparencës së qeverisjes, përmes mundësive të qytetarëve për t’u informuar, përmirësimit të legjislacionit, proçedurave dhe rritjes së kapaciteteve të institucioneve shtetërore;

1.2 Demonstrimit të një historie hetimesh, proçedimesh të suksesshme dhe dënimesh të formës së prerë të rasteve të korrupsionit; 

1.3 Rishikimit të rregullt dhe përshtatjeve të nevojshme të masave kundër korrupsionit, me qëllim rritjen e efikasitetit, duke përfshirë ndryshimet e nevojshme legjislative, dhe agjencive të zbatimit të ligjit, si edhe përmes një kuadri institucional të shëndoshë për parandalimin e korrupsionit; 

1.4 Përmirësimit të komunikimit dhe konsultimeve me publikun e gjerë në proçesin e hartimit dhe miratimit të akteve ligjore; 

1.5 Miratimit dhe zbatimit të kornizës ligjore për të mbrojtur informatorë, si dhe krijimin e një sistemi gjithëpërfshirës për mbrojtjen e tyre; 

1.6 Uljes së shkallës së rasteve të korrupsionit me anë të gjurmimit, përgatitjes dhe nxjerrjes së statistikave të konsoliduara, analizës së tendencave dhe botimit të raporteve periodike për rastet e korrupsionit;

1.7 Forcimit të monitorimit të financimit të partive politike; 

1.8 Forcimit të regjimit të deklarimit dhe kontrollit të pasurive të zyrtarëve publikë dhe rasteve të konflikteve të interesit, nëpërmjet një sistemi online të deklarimit për të gjitha subjektet raportuese dhe mundësinë e publikimit të tyre, veçanërisht për personat në nivele të larta drejtuese dhe të zgjedhurit.

2. Parandalimi i korrupsionit me anë të përmirësimit të proçedurave të administratës publike, në veçanti, përmes:

2.1 Forcimit të infrastrukturës elektronike të institucioneve publike dhe automatizimit të proçeseve mbështetëse; 

2.2 Rishikimit dhe përditësimit të sistemit dhe mekanizmave që trajtojnë ankesat e publikut; 

2.3 Përdorimit sistematik të analizës së risqeve, dhe rritjes së efikasitetit të auditimit, inspektimit të brendshëm dhe kontrollit të mundësive për korrupsion në legjislacion, me anë të një metodologjie vlerësimi për identifikimin e boshllëqeve në ligjet e reja, që mund të lënë shteg për aktivitet korruptiv; 

2.4 Përdorimit sistematik të proçedurave të testimit të integritetit;

2.5 Miratimit të politikave kundër korrupsionit në nivel vendor.

3. Ndëshkimi i korrupsionit dhe  ulja e pandëshkueshmërisë përmes:

3.1 Efektivitetit më të madh të hetimeve penale kundër krimeve ekonomike dhe financiare, sidomos në fushën e hetimeve parandaluese dhe pasurimit të paligjshëm; 

3.2 Përmirësimit të bashkëpunimit midis institucioneve ligjzbatuese, me qëllim procedimin dhe ndëshkimin e rasteve të korrupsionit, me anë të menaxhimit dhe shkëmbimit të informacionit; 

3.3 Rishikimit të kuadrit ligjor për proçeset penale të krimeve ekonomike dhe financiare; dhe përmes

3.4 Rritjes së bashkëpunimit gjyqësor ndërkombëtar në luftën kundër krimeve ekonomike dhe financiare. 

4. Rritja e ndërgjegjësimit të publikut në luftën kundër korrupsionit përmes:

4.1 Nxitjes së publikut të gjerë për të përdorur aktivisht sistemet e ankesave dhe raportimeve, dhe rritjes së ndërgjegjësimit për pasojat e korrupsionit; dhe

4.2 Nxitjes së bashkëpunimit me shoqërinë civile, me qëllim hartimin dhe zbatimin e masave kundër korrupsionit dhe monitorimin e zbatimit të tyre.

8.10
Decentralizimi dhe reforma e qeverisjes vendore

(  Situata aktuale. Domosdoshmëria e decentralizimit në Shqipëri bazohet në Kushtetutë (1998), Kartën Evropiane të Autonomisë Vendore (ratifikuar në nëntor 1999) dhe strategjitë së decentralizimit, miratuar nga Qeveria Shqiptare. Në këtë drejtim, proçesi i decentralizimit në Shqipëri u udhëhoq deri në 2013 nga Strategjia Kombëtare për Decentralizim, miratuar në 1999. Aktualisht, me qëllim trajtimin e sfidave të decentralizimit, Këshilli i Ministrave miratoi në 29 korrik 2015 “Strategjinë ndër-sektoriale për decentralizimin dhe qeverisjen vendore 2015-2020”, e cila hyri në fuqi më 13 gusht 2015.

Reformat e decentralizimit dhe qeverisjes vendore kanë përparuar në mënyrë konstante gjatë periudhës 1999-2014. Hapi i parë më i rëndësishëm në proçesin e reformës ishte miratimi dhe zbatimi i Ligjit Nr. 8652, datë 31 korrik 2000, “Për organizimin dhe funksionimin e qeverisjes vendore”, i cili parashikon të drejtat dhe detyrat e njësive të qeverisjes vendore. Pas miratimit të ligjit 115/2014 “Për ndarjen administrative-territoriale të njësive të qeverisjes vendore në Republikën e Shqipërisë”, qeverisja vendore është reformuar dhe riorganizuar në 61 bashki dhe 12 qarqe
.

Në lidhje me decentralizimin fiskal, të ardhurat dhe shpenzimet e qeverisjes vendore janë rritur çdo vit që nga viti 2000, pothuaj duke u trefishuar që nga 2002 (marrë si viti bazë). Raporti i të ardhurave të qeverisjes vendore në lidhje me PBB-në dhe përqindjen e shpenzimeve publike ka treguar një tendencë modeste në rritje, duke u rritur në mënyrë shumë të ndjeshme nga 2002 në 2007, me ndryshime gjatë 2007-2009. Ka pasur një rënie gjatë 2010–2013, nën nivelin e përqindjes së 2002. Gjatë 2014 dhe 2015, tendenca në rritje e përqindjes së buxhetit vendor është rimarrë, përkatësisht me një rritje të PBB-së prej 2,4% dhe 2,7% , për shkak të rritjes së transfertave nga buxheti i shtetit. Pavarësisht këtyre tendencave, sigurimi i autonomisë fiskale në nivelin e qeverisjes vendore vazhdon të përbëjë një sfidë. Autoritetet vendore nuk kanë burime të mjaftueshme financiare ose të ardhura vendore në përpjesëtim me kompetencat dhe detyrimet e tyre përkatëse për ofrimin e shërbimeve. 
Në lidhje me të ardhurat vendore, synohet fuqizimi i kapaciteteve  për mbledhjen e të ardhurave nga burimet, në veçanti, nga taksa e pronës dhe taksa dhe pagesa të tjera. Ulja e shkallës së taksës së biznesit, ulja më pas e përqindjes së taksës së automjeteve dhe fakti se nuk ka një sistem kombëtar të ndarjes së tatimit mbi të ardhurat personale për qeverisjen vendore, kanë kontribuar së bashku për të pasur një ndikim negativ në të ardhurat e qeverisjes vendore gjatë viteve të fundit

Funksionet, rolet dhe kompetencat e autoriteteve qendrore dhe vendore në nivel qarku dhe vendor, përfshi funksionet e përbashkëta, nuk janë të përcaktuara qartë në kuadrot ligjore dhe rregullatore. Kjo ka krijuar pasiguri dhe paqartësi në rolin e njësive të qeverisjes vendore dhe institucioneve të decentralizuara dhe në marrëdhëniet e tyre me autoritetet qendrore.

(  Sfidat.  Ndonëse është bërë progres në avancimin e reformën së decentralizimit
Gjatë dekadës së fundit, përsëri kanë dalë disa sfida të ndërlidhura që kanë nevojë për vëmendje të vazhdueshme. Këto përbëhen kryesisht nga: (1) niveli i ulët i decentralizimit fiskal; (2) aftësi të pamjaftueshme të burimeve njerëzore në nivel vendor; (3) standarde të ulëta pune në ofrimin e shërbimeve vendore; (4) mungesa e konsensusit midis zyrtarëve të zgjedhur në nivel vendor, shoqëruar me sjellje partiake dhe konsensus të pakët brenda shoqatave të qeverisjes vendore; (5) dobësimi i pozitës së qeverisjes vendore përkundrejt pushtetit qendror; dhe (6) vonesa në zbatimin e disa reformave të rëndësishme. 

Si rrjedhojë, decentralizimi ka një parësi kyçe dhe shihet si një proçes afatgjatë i një ndryshimi madhor në qeverisje. Në zbatimin e sfidave të decentralizimit, Qeveria ka miratuar një Plan Veprimi të përfshirë në “Strategjinë e re ndër-sektoriale për decentralizimin dhe qeverisjen vendore 2015-2020”, si një instrument për hapat dhe masat që duhen marrë me afat të shkurtër, të mesëm, dhe të gjatë, me qëllim zbatimin e politikave dhe përfundimin e konsolidimit tënjësive të qeverisjes vendore.

(  Vizioni. "Fuqizimi i qeverisjes vendore dhe proçesit të decentralizimit të saj, me qëllim sigurimin e një efikasiteti më të madh të vetë-qeverisjes vendore”. 

(  Objektivat strategjikë.

1. Rritja e efikasitetit të strukturave të qeverisjes vendore përmes:  
1.1 Zbatimit të reformës administrative dhe territoriale;

1.2 Përmirësimit të strukturave të qeverisjes vendore; dhe

1.3 Ristrukturimit të strukturave të decentralizuara të qeverisjes qendrore në nivel rrethi.

2. Forcimi i financave vendore dhe rritja e autonomisë fiskale përmes:
2.1 Reformës së sistemit fiskal vendor; dhe
2.2 Përmirësimit të menaxhimit fiskal në nivel vendor.
3. Nxitja e zhvillimit të qëndrueshëm vendor përmes:
3.1 Reformës së funksioneve të qeverisjes vendore;

3.2 Shqyrtimit të funksioneve të përbashkëta të qeverisjes vendore; dhe

3.3 Shqyrtimit të funksioneve të deleguara qeverisjes vendore.

4. Forcimi i qeverisjes së mirë në nivel vendor përmes:
4.1 Ndërtimit të kapaciteteve në nivel vendor; dhe

4.2 Përfshirjes së rolit të qeverisjes vendore në proçesin e integrimit evropian.

8.11
Fuqizimi i statistikave shqiptare

(  Situata aktuale. Censusi i tetorit të vitit 2011 për popullsinë dhe banesat shënon arritjen më kryesore në këtë sektor, duke i sjellë statistikat e popullsisë më afër realitetit. Gjatë periudhës 2012-2013, INSTAT-i përmirësoi ndjeshëm treguesit e matjes së situatës shoqërore dhe ekonomike të familjeve dhe individëve në Shqipëri. Vrojtimi (sondazhi) për matjen e standardit të jetesës (LSMS) u zhvillua në vitin 2012
 dhe Vrojtimi për krahun e punës
 nisi në vitin 2012. U vlerësuan një numër treguesish makro-ekonomikë
 si edhe një sërë treguesish ekzistues
, të cilët u përditësuan dhe përmirësuan. Me publikimin e këtyre pasqyrave afatshkurtra makro-ekonomike, Shqipëria arriti të plotësonte edhe një kërkesë tjetër tepër të rëndësishme të standardeve të shpërndarjes së të dhënave të posaçme. Regjistri statistikor i njësive vendore, në përputhje me kërkesat e BE-së ishte një ndër produktet më të rëndësishme të Censusit të sipërmarrjeve ekonomike jo-bujqësore. NACE Rev.2  zbatohet dhe është bërë pjesë integrale e të gjitha statistikave ekonomike të ofruara nga INSTAT-i duke i bërë të mundur Shqipërisë të jetë në përputhje me klasifikimet ndërkombëtare të përdorura nga BE-ja.
(  Sfidat.  Sfidat kryesore për statistikat për periudhën 2015-2020, përfshijnë: (1) forcimin e rolit të Sistemit Kombëtar të Statistikave për t’u dhënë institucioneve publike e më tej statistika zyrtare të mjaftueshme, të sakta dhe transparente; ( (2) mobilizimin e burimeve për financimin e programeve dhe projekteve statistikore; (3) rritjen dhe përditësimin hap pas hapi të kontakteve ndër-dikasteriale dhe kapaciteteve profesionale për zhvillim të barabartë, në çdo aspekt; dhe për (4) rritjen e besimit të publikut tek INSTAT-i në ofrimin e informacionit statistikor, si një e mirë publike dhe shërbim për përdoruesit publikë.

(  Vizioni. 
“Ofrimi i të dhënave dhe informacionit statistikor me cilësi të lartë, të duhur, në kohë, dhe të mjaftueshëm, në përgjigje të kërkesave në rritje të përdoruesve, përmes përdorimit të rrjetit modern dhe teknologjisë së informacionit”.
Vlen të theksohet se integriteti i të dhënave, statistikave dhe informacionit (në kohë, të plotë, të saktë dhe konsistent) është thelbësor për mbështetjen e mirë-qeverisjes për sa i takon transparencës dhe përgjegjshmërisë (d.m.th., për sa i takon matjes dhe monitorimit të punës së qeverisjes).  Në këtë aspekt, organizatat e shoqërisë civile, si media dhe sektori privat, janë aktorë të rëndësishëm interesi në funksionin statistikor. Objektivat e përcaktuara më poshtë reflektojnë këto nocione dhe do të kontribuojnë në forcimin e besimit të publikut të gjerë tek INSTAT-i.

(  Objektivat strategjikë

1. Përmirësimi i infrastrukturës për prodhimin dhe shpërndarjen e të dhënave statistikore përmes:

1.1 Rritjes së bashkëpunimit midis agjencive statistikore për përmirësimin e punës statistikore; 

1.2 Rritjes dhe përmirësimit të burimeve të të dhënave parësore statistikore;

1.3 Teknologjive të reja për mbledhjen dhe përpunimin e të dhënave dhe sigurimin e shkëmbimit të informacionit online me agjencitë statistikore;

1.4 Sistemeve dhe softuerëve të përditësuara statistikore, që kanë për synim rritjen e cilësisë së analizës së tregueseve statistikorë;

1.5 Krijimit të një baze për “magazinimin” e të dhënave, për të integruar bazat e të dhënave të INSTAT-it, duke përfshirë metadatat; dhe

1.6 Rritjes së mundësive për informim statistikor, përmes përmirësimit të kalendarit të publikimeve dhe shtimit të të dhënave që publikohen në format elektronik.

2. Përmirësimi i statistikave demografike dhe shoqërore përmes:
2.1 Automatizimit të të dhënave jetike (lindjet, vdekjet, martesat);
2.2 Përdorimit të klasifikimit të ri ICD-10 për shkaqet e vdekshmërisë dhe sëmundshmërisë;

2.3 Konsolidimit të vrojtimit (sondazhit) të buxhetit të familjeve, kryerjes së vrojtimit të të ardhurave dhe kushteve të jetesës sipas formatit evropian; dhe

2.4 Përmirësimit të vazhdueshëm të treguesve të tregut të punës

3. Përmirësimi i statistikave makro-ekonomike përmes:

3.1 Zbatimit të treguesve të Llogarive Kombëtare sipas ESA 2010;

3.2 Zhvillimit të komponentëve tremujorë të PBB-së, duke përdorur qasjen e shpenzimeve;

3.3 Zhvillimit të një sistemi të integruar statistikor për hartimin e tabelave Burime-Përdorime dhe Input-Output për të zgjeruar shkallën e analizave makro-ekonomike; dhe

3.4 Zbatimit të tabelave të transmetimit EDP, sipas nën-sektorëve të Administratës Publike dhe transmetimit përfundimtar në EUROSTAT.

4. Përmirësimi i statistikave të biznesit përmes:

4.1 Hartimit të statistikave më të mira ekonomike rreth sipërmarrjeve në lidhje me prodhimin sasior dhe cilësor të tyre;

4.2 Matjes së fenomeneve dhe zhvillimeve të reja ekonomike përmes vrojtimeve statistikore, të tilla si: puna kërkimore dhe zhvillimi shkencor, inovacionit, teknologjia e informacionit, etj.

4.3 Rritjes së krahasueshmërisë së statistikave kombëtare me ato evropiane, duke përdorur klasifikimet e reja statistikore;

4.4 Uljes së shkallës së mosreagimit dhe kohës që duhet për mbledhjen e informacionit përmes teknikave bashkëkohore; dhe

5. Përmirësimi i statistikave bujqësore, pyjore dhe të peshkimit përmes:

5.1 Krijimit të një regjistri të tokave bujqësore nga Censusi i bujqësisë dhe përditësimi i tij përmes të dhënave statistikore dhe administrative;

5.2 Përllogaritjes së indeksit të çmimit të produkteve bujqësore përmes sondazheve bazuar mbi metodikat moderne; 

5.3 Organizimit të vrojtimeve për blegtorinë, qumështin dhe prodhimet e bulmetit, duke përdorur metodologjitë evropiane dhe publikimin e të dhënave statistikore në këtë fushë;

5.4 Kryerjes së vrojtimit  për strukturën e fermave; dhe

5.5 Përmirësimit të mbledhjes së informacionit administrativ për statistikat e peshkimit.

6. Përmirësimi i statistikave me shumë fusha (mjedisi, shkenca dhe teknologjia, informacioni) përmes:

6.1 Kryerjes së një vrojtimi për mbetjet urbane në nivel rrethi;
6.2 Përmirësimit të statistikave mjedisore për ndotjen dhe CO² që emetohet nga burime të ndryshme ndotjeje; 
6.3 Kryerja e vrojtimit mbi teknologjinë e informimit të komunikimit pranë ndërmarrjeve të mëdha; 
6.4 Organizimit të një vrojtimi për shkencën dhe teknikat, inovacioni dhe teknologjinë në ndërmarrjet e mëdha.
7. Mbështetja e prodhimit të statistikave (regjistrat statistikorë dhe klasifikimet) përmes:

7.1 Krijimit të një regjistri statistikor për popullsinë për njësi ekonomike, sipërmarrje dhe njësi vendore dhe për njësi ekonomike bujqësore, duke garantuar cilësinë dhe përditësimin e informacionit gjeografik dhe hapësinor;

7.2 Përdorimit të klasifikimit të rishikuar NACE Rev.2 në të gjitha aktivitetet statistikore të INSTAT-it dhe zbatimit të tij nga institucionet e tjera që përdorin dhe zbatojnë këtë klasifikim në rang kombëtar; dhe

7.3 Përdorimit të klasifikimit të produkteve CPA 2008 në të gjitha veprimtaritë statistikore.

8.12
Rëndësia në rritje e politikës së jashtme


(  Situata aktuale. Politika e jashtme është afirmuar si një instrument i vlefshëm në prezantimin e Shqipërisë si një vlerë e shtuar për paqen, stabilitetin dhe begatinë, si edhe për mbrojtjen e të drejtave të njeriut në rajon e më tej. Shqipëria njihet në rang ndërkombëtar si një vend që kontribuon në ruajtjen e paqes dhe sigurisë globale. Politikat konstruktive të Shqipërisë në rajon për bashkëpunim dhe integrim të mëtejshëm janë parakushte për integrimin e saj në BE dhe tipare të politikës së jashtme të vendit. Pozita e saj gjeografike, trashëgimia kulturore dhe natyra shembullore tolerante e shoqërisë së saj e kanë bërë Shqipërinë nxitëse të dialogut, respektit dhe bashkë-ekzistencës, në harmoni me besime fetare, kultura të ndryshme.

Politika e jashtme e Shqipërisë ka luajtur një rol thelbësor në arritjen e një sërë objektivash, si p.sh. anëtarësimi i plotë në NATO, lëvizja e lirë e shtetasve në zonën Schengen, anëtarësimi në Këshillin e të Drejtave të Njeriut të OKB-së, në Këshillin Ekonomiko-Social të OKB-së (ECOSOC), në Bordin Ekzekutiv të UNESCO-s, marrja e statusit të vendit kandidat për anëtarësim në BE dhe mbështetja për anëtarësim në dy organe të Këshillit të Evropës (Banka për Zhvillim dhe Komisioni i Venecias).

Gjatë viteve të fundit, Shqipëria ka dhënë kontribut të rëndësishëm në fusha të ndryshme të bashkëpunimit shumëpalësh rajonal. Shqipëria ka kryesuar Iniciativën Adriatiko-Joniane dhe aktualisht kryeson Kartën 5 të Adriatikut dhe në qershor të vitit 2014 mori Presidencën 1 vjeçare të Proçesit të Bashkëpunimit të Evropës Juglindore (SEECP). Bashkëpunimi është rritur dukshëm me partnerët kryesorë të Shqipërisë në Evropë dhe më gjerë. Prezenca e diplomacisë shqiptare në vendet e Ballkanit është rritur dhe zgjidhja e çështjes së Kosovës ishte faktori kryesor  që solli stabilitetin në rajon. Shqipëria do të vijojë përpjekjet e saj për rritjen e njohjes ndërkombëtare të Kosovës, derisa të marrë vendin që i takon brenda Kombeve të Bashkuara.

(  Sfidat. Ndonëse është shënuar progres i ndjeshëm në politikën e jashtme, mbeten ende një sërë sfidash, të cilat përfshijnë: (1) intensifikimin e dialogut politik me strukturat e BE-së dhe vendet anëtare të BE-së, me qëllim përmbushjen e objektivit për anëtarësim në BE; (2) nxitjen e mëtejshme të bashkëpunimit me partnerët strategjikë, vendet mike dhe ato me interesa të përbashkëta; (3) përforcimin e bashkëpunimit në kuadrin e iniciativave rajonale ku integrimi i Republikës së Kosovës në këto struktura do të përfaqësojë një nga objektivat afatmesme; (4) iniciativaë për sigurimin e pjesëmarrjes aktive në organizata ndërkombëtare dhe forume shumëpalëshe (OKB, OSBE, Këshilli i Evropës, etj.); (5) rol më aktiv si anëtar i NATO-s, gjithashtu përmes forcimit të rolit të Shqipërisë si kontribues i paqes dhe stabilitetit në rajon e më tej; (6) plotësimin e detyrimeve në kuadrin e MSA-së për të kontribuar në politikën e përbashkët të jashtme dhe të sigurisë së BE-së; dhe (7) përforcim  i bashkëpunimit rajonal me vendet e Evropës Juglindore, dhe ato të Ballkanit Perëndimor, me qëllim përshpejtimin e proçesit të bashkëpunimit në infrastrukturë, energji, ekonomi, turizëm, etj., dhe të ecurisë drejt proçesit të integrimit evropian.

(  Vizioni.  
“Një Shqipëri evropiane në rajon dhe në botë – sistemi i shërbimit të jashtëm të garantojë bashkëpunimin e mirë të vendit me interes të ndërsjellë me vendet e rajonit, vendet e Euro-Atlantikut dhe më tej, për të mbështetur zhvillimet thelbësore në vend dhe për të mbrojtur interesat e Republikës së Shqipërisë dhe shtetasve të saj kudo në botë”

(  Objektivat strategjikë

4. Zhvillimi i mëtejshëm i marrëdhënieve dypalëshe dhe shumëpalëshe me të gjitha vendet, por në veçanti me partnerët strategjikë, duke përfshirë Shtetet e Bashkuara të Amerikës, vendet anëtare të BE-së dhe vendet fqinje përmes:
4.1 Promovimit të rolit të ri të Shqipërisë në bashkëpunimin shumëpalësh, me anë të rritjes së ndërveprimit me organizatat ndërkombëtare, përfaqësimit, dhe të një profili paraveprues për nxitjen e vlerave dhe interesave kombëtarë;

4.2 Kontributit të nevojshëm politik në kuadër të NATO-s, si anëtare me të drejta të plota;

4.3 Zgjerimit të mëtejshëm dhe njohjes ndërkombëtare të shtetit të Kosovës si edhe nxitjes së anëtarësimit/pjesëmarrjes në organizata rajonale dhe ndërkombëtare dhe më tej;

4.4 Vijueshmërisë së dialogut konstruktiv politik në rajon dhe rolit aktiv në zhvillimin e bashkëpunimit rajonal, duke e konsideruar integrimin rajonal si parakusht për integrimin e vendeve të rajonit në strukturat Euroatlantike;

4.5 Nxitjes dhe mbështetjes së kandidatëve shqiptarë në kryesimin e organizatave dhe iniciativave rajonale dhe të kontributit shqiptar në to;

4.6 Marrjes së kryesisë së disa organizatave dhe iniciativave ndërkombëtare gjatë periudhës 2015-2020, duke përfshirë kryesinë me rotacion të OSBE-së, anëtarësimin në Këshillin e të Drejtave të Njeriut të OKB-së për periudhën 2015-2017, si edhe lobimin për anëtarësimin e Shqipërisë në Këshillin e Sigurisë në OKB për periudhën 2022-2023;

4.7 Angazhimit plotësisht në proçeset e bashkëpunimit rajonal, si në dhe formate EJL dhe BB, Shqipëria do të vazhdojë të zhvillojë marrëdhëniet me forumet / qendrave / strukturat kryesore rajonale, si RCC, SEECP, CEI, MARRI, SELEC, AII, BSEC, etj;
4.8 Në formatin ËB6, duke ndjekur rezultatet e Proçesit të Berlinit, Shqipëria do të vazhdojë të nxisë marrëdhëniet e mira fqinjësore, duke synuar në programe konkrete / projekte në fushat e lidhjeve (konektivitetit), energjisë, të rinjve, dhe bashkëpunimit ndërkufitar. Si shenjë e kësaj qasjeje, Shqipëria mirëpret për herë të parë selinë e Fondit të Ballkanit Perëndimor;

4.9 pPjesëmarrjes në projekte të përbashkëta me organizata ndërkombëtare në fusha me interes për Shqipërinë);

4.10 Forcimit dhe promovimit të bashkëpunimit më të madh ekonomik dhe tregtar me partnerët ndërkombëtarë të Shqipërisë në nivele dypalëshe dhe shumëpalëshe, duke synuar rezultate të matshme për rritjen e vëllimit të tregtisë dhe investimeve të huaja në vend;

4.11 Përmirësimit të vazhdueshëm të imazhit të Shqipërisë, për rritjen e vizibilitetit dhe përfaqësimit të vlerave dhe interesave aja në Shqipëri; 

4.12 Rritjes së profesionalizmit, cilësisë dhe zhdërvjelltësisë të shërbimeve konsullore që ofrohen për shtetasit shqiptar dhe të huaj;

4.13 Pjesëmarrjes në programe ndërkufitare të IPA II me përfitues të tjerë të IPA II, kryesisht me Malin e Zi, Kosovën dhe ish Republikën Jugosllave të Maqedonisë  me Italinë dhe Malin e Zi dhe në një program dypalësh me Greqinë; 

4.14 Vijimit të pjesëmarrjes në programin transnacional të Mesdheut; dhe 

4.15 Anëtarësimit ose pjesëmarrjes në programin e ri Adriatiko-Jonian.

5. Çuarja më tej e zbatimit të proçeseve të integrimit në BE, në kuadrin e përgatitjeve për hapjen e negociatave për anëtarësim në BE dhe rritjes së kapaciteteve të strukturave qendrore të Ministrisë së Punëve të Jashtme, Misionit shqiptar në BE dhe ambasadave të huaja në vendet anëtare të BE-së.
6. Zhvillimi i diplomacisë ekonomike si mjet efikas për rritjen e të ardhurave kombëtare për zhvillimin e shpejtë dhe të qëndrueshëm ekonomik dhe çuarjen përpara të interesave ekonomike dhe tregtare të vendit.
7. Respektimi i të drejtave dhe interesave të shtetasve shqiptarë jashtë shtetit dhe mbështetja e projekteve të tyre në biznes, art, kulturë, sporte, arsim etj. Respektimi i diasporës shqiptare dhe përthithja e vlerave të saj më të mira.
8.13
Mbrojtje e konsoliduar 

( Situata aktuale. Shqipëria u bë anëtare e NATO-s më 1 prill 2009. Kjo ishte një arritje e rëndësishme, sepse kishte qenë një aspiratë kombëtare dhe një ndër prioritetet kryesore të SKZHI 2007-2013.
 Në korrik 2014, Parlamenti Shqiptar miratoi Strategjinë e Sigurisë Kombëtare
 nga e cila rrjedhin detyrimet kryesore kushtetuese: (1) garantimi i sigurisë së vendit; (2) forcimi i lirive themelore, të drejtat e njeriut dhe sundimi iligjit; (3) mbrojtja dhe promovimi i interesavetë shtetasve shqiptarë; dhe (4) ruajtja e  identitetit kombëtar. Në thelb të Strategjisë së Sigurisë Kombëtare të Republikës së Shqipërisë, është aspirata e popullit shqiptar dhe vullneti politik për të realizuar një vizion të përbashkët që garanton: sigurinë, drejtësinë, barazinë dhe prosperitet për brezat e sotëm dhe të ardhshëm.

Progresi në sektorin e mbrojtjes konsiston në: 1) krijimin e  Forcës Profesioniste; 2) kompletimi i hierarkisë së dokumenteve strategjikë në fushën e mbrojtjes; 3) përcaktimi 2% i PPB të buxhetit për mbrojtjen; 4) asgjësimi i sasisë prej 180 tonë kimikate; 5) Pjesëmarrja aktive në operacionet e drejtuara nga NATO, BE, dhe OKB; 6) plotësimi i kuadrit ligjor me aktet ligjore dhe nënligjore më të rëndësishme në fushën e mbrojtjes.

(  Sfidat. Sfidat për Shqipërinë në sektorin e mbrojtjes fokusohen në përmbushjen e detyrimeve që rrjedhin nga anëtarësimi në NATO. Këto janë: (1) realizimi i kërkesave të Objektivave të Aftësive/Kapaciteteve (CT); (2) zbatimi i “Qasjes gjithëpërfshirëse”, të institucioneve të sigurisë së shtetit; (3) zhvillimi dhe ri-dimensionimi i Diplomacisë së Mbrojtjes, në rajon dhe në botë; (4) bashkëpunimi ushtarak mbi bazën e parimit të “cost-sharing”; dhe (5) ndërtimi i kapaciteteve operacionale të kërkuara në kuadrin e iniciativave “Smart Defense” (NATO) si dhe “Pooling and Sharing” (BE).

(  Vizioni.  
“Forca të Armatosura me trupa profesioniste, të pakët në numër, të zhdërvjellët, ndëraktive, dhe me kapacitete operative dhe struktura që sigurojnë operacione të suksesshme në një mjedis kompleks dhe të ndryshëm sigurie”.

(  Objektivat strategjikë

1. Menaxhim më i mirë i burimeve njerëzore  dhe transformimi i sistemit të edukimit ushtarak përmes: 
1.1 Programeve të integruara dhe gjithëpërfshirëse, në përputhje me standardet e NATO-s; 
1.2 Zhvillimit dhe përgatitjes profesionale të personelit ushtarak dhe civil që do të shërbejë në Forcat e Armatosura.
2. Rritja e kapaciteteve operative të nevojshme për  mjediset operative aktuale dhe të së ardhmes, për të marrë pjesë në operacionet ndërkombëtare dhe për kryerjen e operacioneve ushtarake dhe jo-ushtarake në vend 

3. Furnizimi i trupave luftarake me pajisjet dhe instrumentet e sigurisë, me transport, furnizime, sigurimi i mirëmbajtjes dhe infrastrukturës, duke përfshirë pajisjet e komandës dhe kontrollit, kushtet e jetesës, të punës dhe stërvitjes përmes:
3.1 Mbështetjes logjistike për njësitë dhe nën-njësitë prioritare dhe të deklaruara në "NATO Pool of Forces - Grumbullimin e forcave të NATO-s”; dhe

3.2 Zhvillimit dhe zbatimit deri në vitin 2020 të sistemeve të automatizimit të logjistikës dhe ndërtimit të infrastrukturës moderne për të gjitha strukturat prioritare të forcave shqiptare. 

4. Zhvillimi i mëtejshëm i kapaciteteve të Forcave të Armatosura, sipas Planit të Zhvillimit afatgjatë përmes:
4.1 Rritjes graduale të buxhetit të mbrojtjes; dhe

4.2 Harmonizimit të raporteve të kategorive të personelit, operacioneve dhe investimeve, në përputhje me vendet e tjera të NATO-s, dhe me rekomandimet e dokumentit të shqyrtimit strategjik të mbrojtjes.

STRATEGJIA KOMBȄTARE PȄR ZHVILLIM DHE INTEGRIM





Qeverisja e mirë. . . ��“… ka të bëjë me rolin e autoriteteve publike në krijimin e një mjedisi ku operatorët ekonomike të mund të funksionojnë, dhe me përcaktimin e shpërndarjes së përfitimeve, si edhe të marrëdhënies midis qeverisësve  dhe të qeverisurve.” 			       OECD��“… e përmbledhur në një politikëbërje të parashikueshme, të hapur dhe të ndriçuar; një burokraci të pajisur me  etikë profesionale; një krah ekzekutiv të qeverisë që jep llogari për veprimet e tij; dhe një shoqëri civile të fortë, që merr pjesë në punët publike; ..ku të gjithë të sillen në bazë të shtetit ligjor.”  		       Banka Botërore





“… ndër të tjera, pjesëmarrëse, transparente, dhe llogaridhënëse. Gjithashtu e efektshme dhe e barabartë...që nxit shtetin ligjor”. 				      	    UNDP





Perceptimi publik në lidhje me sistemin gjyqësor të Shqipërisë:





“Ka një perceptim të përhapur të publikut se sistemi vuan nga fenomeni i korrupsionit dhe nga ndikimet e jashtme në dhënien e drejtësisë. Korrupsioni, mungesa e proçeseve transprente, proçeset tejet të zgjatura, ose mos ekzekutimi i vendimeve gjyqësore kanë kontribuar në perceptimet negative të publikut për transparencën e gjyqësorit.”


Analiza e Sistemit Gjyqësor në Shqipëri, qershor 2015, faqe  10





Figura 20. Mbipopullimi në sistemin e burgjeve


�


Burimi: Ministria e Drejtësisë





Figura 16. Numri i rasteve të ekzekutuara nga Shërbimi Shtetëror i Përmbarimit


�


Burimi: Ministria e Drejtësisë 





Figura 18.Aksidente rrugore 2009-2014


�


Burimi:  Ministria e Punëve të Brendshme





Figura 17. Veprat penale 2008-2014


�


Burimi: Ministria e Punëve të Brendshme 





Përgjegjshmëria.  





“Një qeverisje e përgjegjshme është ajo që jep llogari përpara publikut, mbron standardet e sjelljes dhe integritetin, dhe që shpjegon dhe njëherazi mban përgjegjësi për vendimet dhe veprimet e saj. Përgjegjshmëria kërkon që të ketë rregulla, rregullore dhe mekanizma të cilat të drejtojnë ushtrimin e pushtetit publik dhe shpenzimin e fondeve publike. Duhet të ketë masa të posaçme dhe të hollësishme për të ulur risqet e korrupsionit, për të identifikuar dhe parandaluar konflikte të mundshme interesi, dhe për t’u ruajtur nga pasurimi i paligjshëm. Duhet të ketë mbrojtje për ata që ekspozojnë veprimet e gabuara.” 


http://ëëë.opengovstandards.org/





Figura 20. Numri i emërimeve vjetore 2000-2014


�


Burimi: DAP





Figura 19. Numri i transferimeve dhe ngritjeve vjetore në detyrë 2010-2014


�


Burimi:  DAP





Figura 21. Indeksi i perceptimit të korrupsionit, Shqipëri 2014


�


Source: http://ëëë.transparency.org/











Figura 22. Kontrolli i korrupsionit 2002-2015


�


Burimi: Instituti i Bankës Botërore








� “Strategjia Kombëtare e Sektorit të Dejtësisë 2015-2020” ndodhet aktualisht në fazat fillestare të hartimit.


�  Dokumentin Indikativ i BE-së për Shqipërinë 2014-2020, faqe 17-18


� Ndërtimi i Pallatit të Drejtësisë në Tiranë, ndërtimi i zyrave të gjykatave dhe prokurorive në disa qytete.


� Refeuar të dhënave të shërbimit të përmbarimit shtetëror për ekzekutimin e vendimeve.


� Është në fuqi një Memorandum Mirëkuptimi midis MD dhe MASH (korrik 2014) mbi zbatimin e arsimit të mesëm për të miturit në konflikt me ligjin.


� Ligji nr. 119/2014 “për të drejtën e informimit” dhe Ligji nr.146/2014 “Për njoftimin dhe konsultimin publik”





� Mbikqyrja e zbatimit të detyrimeve që rrjedhin nga MSA-ja e nënshkruar midis BE-së dhe Shqipërisë; zbatimi i Udhërrëfyesit për 5 përparësitë kyçe të rekomaduara nga Komisioni Evropian në 2013 (miratuar me VKM nr. 330, datë 28 maj 2014); zbatimi i Planit Kombëtar të Integrimit Evropian 2015-2020 (miratuar me VKM nr. 404, datë 13 maj 2015; adresimi i rekomandimeve të Komisionit Evropian në Raportet për Progresin Vjetor të Shqipërisë për  periudhën 2015-2020 dhe i pozitës negociuese të Qeverisë së Shqipërisë gjatë proçesit të antarësimit të Shqipërisë në BE (pas hapjes së negociatave).


� Ligji nr.74/2012 "Për disa ndryshime në Ligjin nr. 10019, datë 29.12.2008, "Kodi Zgjedhor i Republikës së Shqipërisë".


�  KQZ, 40 ditë përpara fillimit të fushatës zgjedhore, ngre Bordin e Monitorimit të Medias, i cili ka për detyrë të monitorojë zbatimin e dispozitave të këtij Kodi për fushatën zgjedhore nga radiot dhe televizionet publike dhe private.


� OSBE, “Zgjedhjet parlamentare të Shqipërisë të 23 qershorit 2013, Misioni i Vëzhgimit të Zgjedhjeve – Raporti Përfundimtar”, Zyra e Institucioneve Demokratike &të Drejtave të Njeriut (ODIHR), Varshavë, 10 tetor 2013, faqja 1.


� Ligji nr. 31/2015 “Për disa ndryshime dhe shtesa në Ligjin nr. 10,019, datë 29.12.2008 "Kodi Zgjedhor i Repubikës së Shqipërisë", i ndryshuar.


�  Në përputhje me kodin zgjedhor të Shqpërisë, zgjedhjet parlamentare dhe lokale mbahen çdo dy vjet, por me një diferencë kohe prej 2 vjetësh nga njëra tjetra. Parlamenti shqiptar aktualisht përbëhet nga 140 deputetë të zgjedhur përmes një sistemi proporcional, ndër të cilë 29 janë gra dhe 111 burra. Nga zgjedhjet lokale të mbajtura në 21qershor 2015, u zgjodhën 61 kryetarë bashkie (10 gra dhe 51 burra). 


� Komisioni Qendror i Zgjedhjeve i Shqipërisë.


� Schengen Borders Code, standards and rules govern the movement of persons across borders established by the European Parliament and of the Council of 15 March 2006. This regulation applies to any person crossing the external borders of all EU countries, except those of the United Kingdom and Ireland, and the internal borders of the � HYPERLINK "http://eur-lex.europa.eu/legal-content/EN/TXT/schengen_agreement" �Schengen area� (a border-free area comprising 22 EU countries, along ëith Iceland, Liechtenstein, Norëay and Sëitzerland).  See for example, http://eur-lex.europa.eu/legal-content/EN/TXT/?uri=URISERV:l14514.


�  Frontex promovon, bashkërendon dhe përgatit menaxhimin e kufijve evropianë në përputhje me Kartën e të Drejtave Themelore të BE-së, duke përdorur konceptin e menaxhimit të integruar të kufirit.


�  Komisioni Evropian, Bruksel, 16.10.2013 SËD (2013) 414 finale, Raporti i progresit të Shqipërisë 2013, 2014 Brussels, 8.10.2014 SËD(2014) 304 final, 2015 Brussels, 10.11.2015  SËD(2015) 213 final. 


� Komiteti i Ekspertëve për vlerësimin e masave kundër pastrimit të parave dhe financimit të terrorizmit.


�  “Strategjia Kombëtare Sektoriale e Rendit Publik 2014-2020 (Policisë së Shtetit)” është miratuar me VKM nr.702, datë 26.8.2015. 


�  Projekti për zbutjen e riskut të fatkeqësive dhe përshtatjen, Banka Botërore, 30 prill 2014, http://ëëë-ëds.ëorldbank.org/external/default/ËDSContentServer/ËDSP/IB/2014/05/22/000016351_20140522141557/Rendered/PDF/ICR29910P110840C0disclosed050210140.pdf


�  Indeksi bazohet në cenueshmërinë dhe ekspozimin ndaj fatkeqësive, rritjen e ndjeshmërisë, kapacitetet për reagim dhe përballim, për t’u përshtatur, etj. Referojuni raportit “Ëorld Risk” të vitit 2014, United Nations University (Uiversiteti i Kombeve të Bashkuara).


� Konventa e Kombeve të Bashkuara për të Drejtat e Njeriut: Konventa ndërkombëtare për mbrojtjen e të drejtave të të gjithë punëtorëve migrantë dhe anëtarëve të familjeve të tyre (aderuar me ligjin nr. 9703, datë 2/7/2007); Konventa e Kombeve të Bashkuara për mbrojtjen e të gjithë personave nga zhdukja e detyruar (ratifikuar me ligjin nr. 9802, datë.13/09/007); Konventa e Kombeve të Bashkuara për të drejtën e personave me paaftësi (ratifikuar me ligjin nr. 108/2012); Protokolli opsional për Konventën për të drejtat e fëmijës, shitjen e fëmijëve, prostitucionin e fëmijëve dhe pornografinë e fëmijëve (aderuar me ligjin nr. 9834, datë 22/11/2007); Protokolli opsional për përfshirjen e fëmijëve në konflikte të armatosura (aderuar me ligjin nr. 9833, datë 21/12/2007); Protokolli opsional i Konventës për të drejtat e fëmijës, procedurën e kommunikimit (ratifikuar me ligjin nr. 86/2013); Protokolli opsional i Paktit ndërkombëtar për të drejtat civile dhe politike (aderuar më 4/10/2007); Protokolli i dytë shtesë i Paktit ndërkombëtar për të drejtat civile dhe politike (aderuar me ligjin nr. 9726, datë 7/05/2007); Konventa e Kombeve të Bashkuara për të drejtat e personave me paaftësi; ratifikuar me ligjin nr. 108/2012; Konventa kuadër e Këshillit të Evropës: Konventa për veprim kundër trafikimit të qënieve njerëzore (ratifikuar në 6/2/2007); Konventa për mbrojtjen e fëmijëve kundër shfrytëzimit seksual dhe abuzimeve seksuale (ratifikuar në 14/4/2009); Konventa për njohjen dhe zbatimin e detyrimeve ushqimore (aderuar me ligjin nr. 10398, datë 17/3/2011); Konventa e Këshillit të Evropës për ushtrimin e të drejtave të fëmijëve (qershor 2011). Konventa për statusin ligjor të fëmijëve të lindur jashtë martese (qershor 2011); Konventa për parandalimin dhe luftën kundër dhunës ndaj grave dhe dhunës në familje (104/2012); Protokolli 13 i Konventës Evropiane për mbrojtjen e të drejtave të njeriut dhe lirive themelore, në lidhje me heqjen e dënimit me vdekje në të gjitha rrethanat (2007); Protokolli 15 i Konventës Evropiae për të drejtat e njeriut dhe lirive themelore (2014).


� Ligji nr. 119/2014 “Për të drejtën e informimit” u miratua në 18 shtator 2014 dhe hyri në fuqi në nëntor 2014.


�  “Udhërrëfyesi i politikës së qeverisë shqiptare për të krijuar një mjedis më mundësues për zhvillimin e shoqërisë civile”, , u përgatit bashkërisht nga qeveria shqiptare, me asistencën dhe mbështetjen e TACSO (Asistenca Teknike për Organizatat e Shoqërisë Civile), SIPU (Instituti suedez i Administratës Publike), me financim të BE-së. Hartimi i Udhëzuesit për shoqërinë civile u bënë në bashkëpunim të ngushtë me Zyrën e Kryeministrit, Ministrinë e Integrimit Evropian, Agjencinë për Mbështetjen e Shoqërisë Civile, Ministrinë e Mirëqënies Sociale dhe Rinisë, komunitetin e  donatorëve, në konsultim me publikun dhe me organizatat e shoqërisë civile. Ai i miratua me vendim të Këshillit të Ministrave nr. 459, datë 27 maj 2015.


� Rritja e nivelit të konsultimeve dhe bashkëpunimit u deklarua në Progres Raportin e fundit të BE-s për Shqipërinë të vitit 2014.  





�  Sipas Progres Raportit të BE-së për Shqipërinë (2013), organizatat e shoqërisë civile vazhdojnë të varen nga fondet e donatorëve të huaj. 


� Strukturat e KE-së, puna e tyre për RAP në lidhje me gjashtë çështjet kyçe në përcaktuara në Strategjinë e zgjerimit: kuadri strategjik i reformës në administratën publike; zhvillimi i politikave dhe bashkërendimi; shërbimi civil dhe administrimi i burimeve njerëzore; llogaridhënia; ofrimi i shërbimeve dhe administrimi i financave publike.


� Progres Raporti i Komisionit Evropian.


� Po aty.


� Raporti i Bankës Botërore nr. 82013-AL, Kontrolli i Financave Publike të Shqipërisë, maj 2014.


� VKM Nr.247, datë 20 mars 2015


� Më parë qeverisja lokale ishte e organizuar sipas Ligjit Nr 8653/2000 "Për Reformën Territoriale dhe Administrative", sipas të cilit NJQV-të përbëheshin nga 65 bashki dhe 308 komuna, të themeluara si njësi për të ofruar shërbime publike. Transferimi i pronave dhe pronave shtetërore të paluajtshme te Pushteti Lokal (2001), Ligji për ndarjen territoriale dhe administrative e Qeverisjes Vendore (2000), ligji specifik për organizimin dhe funksionimin e Bashkisë së Tiranës u përgatitdhe miratuanë të njëjtën kohë.


� Parlamenti shqiptar miratoi në 31 korrik 2014 Ligjin nr. 115/2014 “Për ndarjen administrative dhe territoriale” të njësive që qeverisjes vendore në Republikën e Shqipërisë” bashkë me hartën e re të 61 bashkive, të certifikuar edhe nga Gjykata Kushtetuese në dhjetor 2014 dhe në Dhjetor 2015ligjin e ri të decentralizimit.


� Vrojtimi i matjes së standardeve të jetesës mati varfërinë dhe monitoroi standardet e jetesës në Shqipëri.


� Vrojtimi i fuqisë punëtore nxori në pah tregues që matin dinamikën e tregut të punës çdo tre muaj dhe kryhet nga INSTAT që nga viti 2007.


� PBB-ja në nivel rajoni në nivelin II të  Nomeklaturës së Njësive Territoriale (NUTS).


� Matja e PBB-së tremujore duke përdorur qasjen e prodhimit për sektorët ekonomikë kryesorë; përqindjen e produktit dhe shportën e mallrave të konsumit; indeksin e kostos të ndërtimit për banesat; indeksin e çmimit të prodhuesve për mallrat e eksportit. 





� “Strategjia sektoriale e Mbrojtjes 2014-2020” I miratua nga Këshilli i Ministrave në 2013.


� Strategjia e Sigurisë Kombëtare është miratuar me ligjin nr. 103/2014, date 31.7.2014  





